
        መበል 34 ዓመት ቁ.126                  ቀዳም 25 ጥሪ 2025                             ገጻት 12 ዋጋ 2.00 ናቕፋ 

ገጽ  7ገጽ  7ገጽ 5ገጽ 5ገጽ  3ገጽ  3ገጽ  2ገጽ  2 ገጽ  11ገጽ  11

ዜናዜና

ፍናን ዘበርኽ ገስጋስ
ኣብ ዘቤታዊ ዜናታት ብቐጻሊ ከምእንከታተሎ ዘለና፡ ህንጸት ዓበይቲ፡ ማእከሎትን 

ንኣሽቱን ዲጋታት፣ ምፍዋስ ማይ ክዖታት፣ ምሕዛእን ምግራብን፣ ኣብ ኩሉ ከባቢታት 
ሃገር፡ ብህዝቢን ምምሕዳራትን፡ ሰራዊትን ተማሃሮን ከምኡ’ውን ሃገራውያን 
ኩባንያታት ብቐጻሊ ዝሰላሰል ዘሎ ስራሕ እዩ። 
   ፕረዚደንት ኢሳይያስ ኣፈወርቂ ዝሓለፈ ታሕሳስ ኣብ ዘካየዶ ቃለ-መሕትት 

ደጊሙ ከምዘነጸሮ፡ ምስሳን ሃብቲ ማይ ኣብ ሃገራዊ መደባት ልምዓት ንርዱእ 
ምኽንያት ቀዳምነት ዝስራዕ እዩ። ምኽንያቱ ማይ ከይሓዝካ ውሕስነት መግቢ 
ከተረጋግጽ ኮነ ካልእ ልምዓታዊ ፕሮግራማት ከተተግብር ዝሕሰብ ኣይኮነን።
    ከምዝፍለጥ ብሰንኪ ነዊሕ ኲናት፡ ደርቂ፡ ምስፋሕ ምድረበዳነት፡ ዘይስሩዕ 

ዝናብን ኣወዳድቓኡን፡ ህድግለነ ዘይብሉ ብርሰት ኣግራብ፣ ስቡሕ ሓመድና ብፍግረ 
መሬት እናተባሕጎጐ፡ ፍርያምነት መሬትና እናንቈለቈል ምንጪ ማያትና እናደረቐ’ዩ 
ዝኸይድ ነይሩ። ቅድሚ ዝኣገረ ከኣ እዚ ሓደጋ’ዚ ክግታእ ነይሩዎ። 
    ኣኽራናት ዝበዝሖ ቅርጺ መሬት ሃገርና፡ ኣብ ሓደ እዋን ብድሆን ጸጋን’ዩ። 

ብሓደ ወገን ንልዑል መጠን ብኽነት ማይን ምብሕጓግ ሓመድን ዝዕድም ብምዃኑ 
ዓቢ ብድሆ ክኸውን እንከሎ፡ በቲ ካልእ ሸነኽ ሓያል ስራሕ ይሓትት እምበር፡ ነቲ 
ብኽነት ዝዕድም መልክዕ-ምድሪ ናብ መኽዘን ማይን ሓመድን ምቕያሩ ዝከኣል 
እዩ። ጽቡቕ ዕድል ኮይኑ፡ ንምብራቕን ምዕራብን ዝፈሱ ወሓይዛትና፡ ብዙሕ ዝዓይነቱ 
ኣዝርእቲ፡ ኣሕምልቲን ፍረታትን ከፍሪ ዝኽእል፡ ሰፊሕን ፍርያምን ጎላጒል ዘዋስኖም 
እዮም። ንመፍረ እንስሳ ኣዝዩ ምቹእ ክሊማ ሃገርና እውን ተወሳኺ ብልጫ’ዩ። ነቲ 
ብድሆ ብርሃጽና ናብ ጸጋ ለዊጥና ዘዕረቕናዮ ማይ ብዘመናዊ ፍልጠትን ቴክኖሎጂን 
ክንጥቀመሉ እንተኽኢልና እምበኣር፡ ብዋሕዲ ማይ እንጻገመሉ፡ መግቢ ክሓጽረና’ዩ 
ኢልና እንስከፈሉ ምኽንያት የለን።
    ዛጊት ክሳብ 330 ሚልዮን ሜተር ክዩብ ዝሕዝ ዲጋታት ብምህናጽ፡ ናብ 

ዝሓሸ ኩነታት ደይብና ኣለና። ውጥናትና ድማ ምስ ግዜ እናተኸለሰን እናወርጸጸን 
ይኸይድ ኣሎ። በዚ መሰረት ኣብ 2025ን ክንዮኡን ዝትግበር መደባት ብዞባ፡ ብንኡስ 
ዞባ፡ ብኸባብን ብዓድን ደረጃ ዝርዝራቱ ተዳቒቑ ኣሎ። እዚ ሃገራዊ ዕማም’ዚ ጸጋ 
ማይና ኣብ ምሉእ ቊጽጽርና ክሳብ ዝኣቱ ብስፍሓት ዝቕጽል እዩ። ማይ ምውህላል 
ጥራይ ዘይኮነ ግን ዘዋህለልናዮ ማይ ንዘቤታዊ ሃልኪ፡ ንጥሪት፡ ሕርሻ፡ ኢንዱስትሪ 
ብኣድማዕነት ክንጥቀመሉ ዘኽእለና ዘመናዊ ቴክኖሎጂ ማይ ምትእትታው፡ ኣብዚ 
ጽላት’ዚ ክኢላዊ ዓቕሚ ሰብ ምምዕባል ማዕረ-ማዕረኡ ክስጉም ዘለዎ እዩ።
    ካብቲ ዛጊት ዝዓመምናዮ ስራሕ፣ ቀሲምናዮ ዘለና ፍልጠትን ተመኩሮን፣ 

ደሊብናዮ ዘለና ብቕዓት ትግባረ፣ ኣማዕቢልናዮ ዘለና ማእቶታዊ ውዳበ ቀሊል 
ኣይኮነን። ብዘመናዊ ቴክኖሎጂ እናደርዓናዮ ብዝኸድና መጠን ድማ፡ ናብ ምጽወታን 
ትኳቦን ዘይተንባሁቚ፡ ኣብ ገዛእ ርእሳን ጸጋታታን ተኣማሚና እትምርሽ ሃገር ናይ 
ምፍጣር ራእይና ነዊሕ ኣብ ዘይኮነ ግዜ ብምልኣት ክንጭብጦ ኢና። ሕጂ’ውን 
ጥሙር ዕዮ ንወሳኒ ዕላማ!

ቦርድ ክፍሊ ጋዜጣቦርድ ክፍሊ ጋዜጣ

ባይቶ ዞባ ጋሽ-ባርካ፡ መበል 22 ስሩዕ ኣኼባኡ ኣቃኒዑ
ባይቶ ዞባ ጋሽ-ባርካ ብ23 ጥሪ ኣብ 

ዘቃነዖ መበል 22 ምዱብ ኣኼባኡ፡ ተራ 
ኣባላት ባይቶ ኣብ ምዕዋት ን2025 

ብደረጃ ዞባ ዝተወጠኑ መደባት ንምዕባይ 
ኣበርቲዑ ከምዝሰርሕ ኣረጋጊጹ።
ኣቦ-መንበር ባይቶ ኣቶ ዑስማን 

መሓመድዓሊ፡ ባይቶ ንትግባረ’ቶም ኣብ 
ዝሓለፈ ኣኼባታቱ ዝሓለፉ ውሳነታትን 
ለበዋታትን ዕቱብ ምክትታል ክገብርን 
ጉድለታት ኣብ እዋኑ ናይ ምእራም 

ስጉምቲ ክወስድን ምጽንሑ ብምጥቃስ፡ 
ብደረጃ ዞባ ዝቘማ ኮሚተታት ቁጠባዊ 
ልምዓት፡ ማሕበራዊ ኣገልግሎትን ባህልን 
ልምድን ብምሕያል፡ ተራ ኣባላት ባይቶ 
ኣብ ዝትግበሩ መደባት ዝዓብየሉ ባይታ 
ንምፍጣር ብዝለዓለ ከምዝስራሕ ገሊጹ።
ኣባላት ባይቶ፡ ኣብ 2024 ብክፍልታት 

ምምሕዳር ዞባ ዝተተግበሩ መደባት 
ምስናይ ዝነበሩ ብድሆታት ድሕሪ 
ምግምጋም፡ ሽግር መጐዓዝያ ፍታሕ 
ክናደየሉ፣ ዘይሕጋዊ ንግዲ ቁጽጽር 
ክግበረሉ፣ ዝተደናጐዩ ፕሮጀክትታት 
ጽሩይ ዝስተ ማይ ክቀላጠፉ፣ ከምኡ’ውን 
ዝውደብ ወፈራታት ልምዓት ብማሽነሪ 
ክድገፍ ዝብል ርእይቶታት ኣቕሪቦም።
ኣብ ኣገልግሎት መጐዓዝያ ዝርአ 

ዘሎ ጸገም ንምቅላል ብዕቱብ ይስራሕ 
ከምዘሎ ዝጠቐሰ ኣመሓዳሪ ዞባ ጋሽ-
ባርካ ኣምባሳደር ማሕሙድ ዓሊ ሕሩይ፡ 
ኣባላት ባይቶ - ኣብ’ዚ ዓመት ክትግበሩ 
ብምምሕዳር ዞባ ዝተወጠኑ ልምዓታውን 

ድሕነታውን መደባት ንምዕዋት መሪሕ 
ተራ ክጻወቱ፣ ዝርግሐን ተጠቃምነትን 
ትካላት ማሕበራዊ ኣገልግሎት 
ንምርግጋጽ ኣብ ዝውሰድ ተበግሶ 
ክዋስኡን ጸጥታዊ ንቕሓት ሕብረተሰብ 
ኣብ ምዕባይ ክሰርሑን ብምዝኽኻር፡ 
ንጥፈታት ምዕቃብ ሓመድን ማይን 
ንምድንፋዕ ናውቲ ማእቶት ተቐሪቡ 
ከምዘሎ ሓቢሩ።
ባይቶ ኣብ መወዳእታ፡ ውሁድ ተሳትፎ 

ኣካላት መንግስትን ህዝብን ኣብ መኸተን 
ልምዓትን ክረጋገጽ፣ ልምዓታውን 
ድሕነታውን መደባት ቀዳምነት 
ተዋሂብዎም ክትግበሩ፣ ብርሰት ኣግራብን 
ባርዕ መገሃጫታትን መግትኢ ክግበረሉ፣ 
ብቕዓት ትምህርትን ተሳታፍነት 
ተመሃሮን ንምዕባይ ዝሕግዙ ዋዕላታት 
ክካየዱ፣ ከምኡ’ውን ተርእዮ መርዓ 
ትሕቲ ዕድመን ክሽቦ ጓልኣንስተይትን 
ንምውጋድ ብንቕሓት ክስራሕ ዝብሉ 
ውሳነታትን ለበዋታትን ኣሕሊፉ።

ደ/ቀ/ባሕሪ - ውዳበታት ደቂኣንስትዮ ንምሕያል ተዘትዩ
ጨንፈር ሃማደኤ ዞባ ደቡባዊ ቀይሕ 

ባሕሪ፡ ኣብ ምሕያል ማሕበርን ውዳበታት 
ደቂኣንስትዮን ዘተኰረ ዘተ፡ ብ22 ጥሪ 
ኣብ ከተማ ዓሰብ ወዲቡ።
ሓላፊት ናይ’ቲ ጨንፈር ወ/ሮ ሳዕዲያ 

ኢብራሂም፡ ንህሉው ኩነታት ማሕበር 
ከምኡ’ውን ውዳበን ዓቕሚታትን 
ደቂኣንስትዮ ንምሕያል ምስ መሻርኽቲ 
ብምውህሃድ ንዝሰላሰል ዘሎ ንጥፈታትን 
ውጽኢቱን ኣመልኪታ መብርሂ ሂባ።
ብዘይካ’ዚ፡ ጥዕና ኣደታትን ዕሸላትን 

ንምውሓስ፣ ጎዳእቲ ልምድታት 
ንምውጋድን ተሳታፍነት ደቂኣንስትዮ 
ኣብ መኣዲ ትምህርቲ ክብ ንምባልን 
ብዛዕባ ዝካየድ ዘሎ ጻዕሪን ገስጋሱን’ውን 
ገሊጻ።
ወ/ሮ ሳዕድያ ኣብ መወዳእታ፡ 

በብጽፍሑ ዝርከባ ሓለፍቲ፡ ንጥፈታት 
ማሕበር ንምድንፋዕን ክብርታት ማሕበር 
ናብ ሓደስቲ ወለዶታት ንምስግጋርን 

ክሰርሓ፣ ከምኡ’ውን ንዕብየት ደቂኣንስትዮ 
ተራሕዮም ዘለዉ ዕድላት ንምስማር፡ 
ውህደት ናይ ኩሎም ኣካላት ኣገዳሲ 

ከምዝዀነ ኣነጺራ።
ተሳተፍቲ ብወገነን፡ ተሳትፎ ደቂኣንስትዮ 

ኣብ መኣዲ ትምህርቲ ንምዕባይ ውሁድ 

ስራሕ ክካየድ፣ ሓደስቲ ኣባላት ንምውዳብ 
ድማ ብዕቱብ ክስራሕ ዝብልን ካልእን 
ርእይቶታት ኣቕሪበን።

ስነ-ስርዓት ስነ-ስርዓት 
መመረቕታ መመረቕታ 
ዲጋ ዓርበ-ዲጋ ዓርበ-

ረቡዕረቡዕ

ጸወታን ኣካዳምያዊ ጽልውኡንጸወታን ኣካዳምያዊ ጽልውኡን ሄኖክ፡ መበል 15 ኣትዩሄኖክ፡ መበል 15 ኣትዩትምህርቲ በዓል ድኳንትምህርቲ በዓል ድኳን



ሓዳስ   ኤርትራ 25 ጥሪ 2025 - ገጽ 2መበል 34 ዓመት ቁ.126

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ

ዋና ኣሰናዳኢ
 ብርሃነ ምሕረትኣብ

ምክትል ኣሰናዳኢ
ዓብደልቃድር ኣሕመድ

ቍ.ስ 116266 / 201820 (256)

ቦርድ ምስንዳእ
ዮሴፍ ሃይለማርያም

ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም        ትንሱእ ፍስሃየ 

 ሓበን ገብረኣምላኽ        ሰሎሜ ኣፈወርቂ

ሳምራዊት ሃብተ

ሰዓት መደብ

09፡00 ሃገራዊ መዝሙር
09፡05 ኤሮቢክስ
09፡40 ሃሎ ቈልዑ
10፡15 ፓኖራማ
11፡00 ለሰ ስፖርት
12፡30 ዜና (ትግርኛ)
12፡55 ምኽሪ ሞያውያን  
13፡30 ዜና (ዓረብ)
13፡50 መልሲ ኣብ መስመር
14፡30 ናትራን
17፡00 መኣዝን ልምዓት 
17፡30 ሳይዳ
18፡30 ደረት ቃና
20፡00 ዜና  (ትግረ) 
20፡13 ፊልም ረብዓት
21፡00 ዜና (ትግርኛ) 
21፡25 ተክ-ኢንሳይት
22፡00 ዜና (ዓረብ) 
22፡10 ጽባቐ
22፡30 ዜና  (እንግሊዝ)

ሎሚ ኣብ ERI-TV

ከረን - ከባብያዊ ጽሬት ንምውሓስ ይስራሕ
ኣብ ከተማ ከረን፡ ከባቢያዊ ጽሬት 

ንምርግጋጽ ብዝለዓለ ይስራሕ ከምዘሎ፡ 
ምምሕዳር ናይ’ታ ከተማ ሓቢሩ።
ነዚ ክዉን ንምግባር፡ መዓልታዊ ዘጽርዩ 

ምዱባት ሰራሕተኛታት ከምዘለዉ ዝገለጸ፡  
ኣብ ምምሕዳር’ታ ከተማ ሓላፊ ኣሃዱ 
ጽሬት ኣቶ ዓብዱ ሓሰብረቢ፡ ኣብ ኩሉ 
ከባቢታት ጽሬት ብዝግባእ ንምውሓስ 
ዕቱብ ምክትታል ከምዝግበር ኣገንዚቡ።
ኣብ ርእሲ’ቶም ምዱባት ሰራሕተኛታት 

ጽሬት፡ ኣብ ዝበዝሐ ከባቢታት ዝርከብ 
መአከቢ ጐሓፍ ቢዶኒታትን ናይ ጐሓፍ 
መካይንን ከምዘለዋ’ውን ኣነጺሩ።
ኣብ ኩለን ምምሕዳራት ከባቢ ሰሙናዊ 

ዝካየድ ማእቶት፡ ነቲ ብምምሕዳር ከተማ 
ዝግበር መደባት ጽሬት ዓቢ ደገፍ ምዃኑ 
ጠቒሱ ድማ፡ ጸላም ተጐልቢብካ ዝግበር 

ዜና
ካብ ቢዶኒ ወጻኢ ምጕሓፍ፡ ብምትሕባብር 
ነበርቲ ንምእራሙ ከምዝስራሕ ገሊጹ።
ኣቶ ዓብዱ ኣብ መወዳእታ፡ ተወሰኽቲ 

ናይ ጐሓፍ መካይንን ቢዶኒታትን 
ክዋፈር፣ ከምኡ’ውን ንድኹዕን ካልእን 
ዘገልግል ጐሓፍን ሓደገኛ ጐሓፍን 
ዝእከበሉ ቦታታት ክፈላለ ተላብዩ።
ኣብ ጽሬት ከተማ ዝነጥፋ ኣዴታት 

ብግደኤን፡ ምጽራይ ከተማ ምስ ምሕላው 
ጥዕና ሕብረተሰብ ዝተተሓሓዘ ስለዝዀነ 
ብተገዳስነት ከምዝሰርሓ ብምሕባር፡ 
ጽሬትን ጽፈትን ብዝሓየል ንኽቕጽል 
ቀጻሊ ጎስጓሳት ከምዘድሊ ኣገንዚበን።
ኣብ ከተማ ከረን መዓልታዊ ኣብ ጽሬት 

ዝነጥፉ 56 ሰራሕተኛታት ከምኡ’ውን 
ናይ ደረቕን ናይ ረሳሕ ፈሳስን መካይን 
ኣብ ንጡፉ ስራሕ ኣለዉ።

እምባትካላ - ፕሮጀክት ጽሩይ ዝስተ ማይ ተመሪቑ
ብምትሕብባር ሃብቲ ማይን ክፍሊ 

ማይ ዞባ ሰ/ቀ/ባሕሪን ብኣስታት ክልተ 
ሚልዮን ናቕፋ ኣብ ምምሕዳር ከባቢ 
እምባትካላ - ንኡስ ዞባ ጊንዳዕ ዝተዋደደ 
ፕሮጀክት ጽሩይ ዝስተ ማይ ተመሪቑ።
ብ18 ጥሪ ኣብ ዝተኻየደ ስነ-ስርዓት፡ 

ኣመሓዳሪ ናይ’ቲ ምምሕዳር ከባቢ 
ኣቶ መንግስ ወልዱ፡ እቲ ፕሮጀክት 
መዕረቒ ማይ ባስካን 4 ተወሰኽቲ 
መዐደሊ ንቑጣታትን ከምዘጠቓልል 
ብምሕባር፡ ንተሳትፎን ኣበርክቶን 

ነበርትን ኣባላት ሓይልታት ምክልኻልን 
ኣመስጊኑ።
ሓላፊ ክፍሊ ኣገልግሎት ማይ ዞባ ሰ/ቀ/

ባሕሪ ኣቶ ሃብተጽዮን ብርሃነ ብወገኑ፡ 
እቲ ፕሮጀክት ውሑስ ኣገልግሎት 
ንኽህብ፡ ነበርቲ ብግቡእ ከመሓድርዎን 
ብውሕልነት ክጥቀሙሉን ተላብዩ።
ኣመሓዳሪ ንኡስ ዞባ ጊንዳዕ ኣቶ 

ዑመር ያሕያ ድማ፡ ሳላ’ቲ በብእዋኑ 
ክዋደድ ዝጸንሐ ፕሮጀክትታት፡ 85 
ሚእታዊት ካብ ነበርቲ ናይ’ቲ ንኡስ 

ዞባ ተጠቀምቲ ቀረብ ጽሩይ ዝስተ 
ማይ ክዀኑ ከምዝበቕዑ ኣረዲኡ።
ነበርቲ ብወገኖም፡ ተዋዲዱሎም ዘሎ 

ቀረብ ጽሩይ ዝስተ ማይ ንዝጸንሖም 
ሃልኪ ዘወግድ ከምዝዀነ ብምጥቃስ፡ 
ንውሕስነቱ ከምዝሰርሑ ገሊጾም።
ምምሕዳር ከባቢ እምባትካላ፡ ሓንቲ 

ካብ 17 ምምሕዳራት ከባቢ ንኡስ 
ዞባ ጊንዳዕ ኰይና፡ ካብ ጊንዳዕ ንሸነኽ 
ደቡብ 10 ኪሎ-ሜተር ርሒቓ 
ትርከብ።

ኣብ ባጽዕ፡ ናይ ቅጥራን 
ጽርግያታት ይጽገን

ኣብ ውሽጢ ከተማ ባጽዕ፡ ንምንቅስቓስ 
ተሽከርከርቲ ኣጸጋሚ ኰይኑ ዝጸንሐ 
ናይ ቅጥራን ጽርግያታት፡ ብኩባንያ 
ህንጻ ኣስቤኮ ጽገና ይግበር ኣሎ።
ኣመሓዳሪ ናይ’ታ ከተማ ኣቶ 

ሃይለ ኣስፍሃ ኣብ ዝሃቦ ሓበሬታ፡ እቲ 
ጽርግያታት ክብደት ዘለወን ዓበይቲ 
ናይ ጽዕነት መካይን ስለዘዘውትርኦ፡ 
ተበላሽዩ ኣብ ምንቅስቓስ ተሽከርከርቲ 
ሽግራት ክፈጥር ምጽንሑ ብምሕባር፡ 
እቲ ጽገና ነዚ ዝፈትሕ ምዃኑ 
ኣብሪሁ።
 እቲ ብደገፍ ዓበይቲ ማሽነሪ 

ዝሰላሰል ዘሎ መስርሕ ጽገና፡ ኣብ 
ከባቢ ኩትሚያ፡ ካብ ባብ ዓሸራ ንሸነኽ 

ደቡብ ናብ ወደብ ዘእቱ፡ ከምኡ’ውን 
ናብ ግርጉሱም ዝወስድ ጽርግያታት 
የጠቓልል። 
ብዘይካ’ቲ ኣብ ዓበይቲ ጽርግያታት 

ዝካየድ ዘሎ ጽገና፡ ኣብ ከባቢ ጥዋለትን 
ውሽጢ ባጽዕን ንዝርከብ መገብቲ 
ጽርግያታት’ውን ከፊላዊ ጽገና 
ክግበረሉ ምዃኑ፡ ክፍለጥ ተኻኢሉ 
ኣሎ።  
ኣመሓዳሪ ከተማ ባጽዕ ኣቶ 

ሃይለ ኣስፍሃ ኣብ መወዳእታ፡ እቲ 
ጽርግያታት ነዊሕ ኣገልግሎት ምእንቲ 
ክህልዎ፡ ነፍስ-ወከፍ ዜጋ ብሓፈሻ፡ 
መራሕቲ ተሽከርከርቲ ድማ ብቐንዱ 
ክከናኸንዎ ኣዘኻኺሩ።

ደቡብ - ማሕበር ኣልማዕቲ ኣሕምልትን ፍረታትን 
ሓዳስ ኣካያዲት ኣካል መሪጹ

ማሕበር ተራድኦ ኣልማዕቲ 
ኣሕምልትን ፍረታትን ዞባ ደቡብ 
ብ19 ጥሪ ኣብ መንደፈራ ኣብ ዘቃነዖ 
ኣኼባ፡ ንንጥፈታቱን ብኣሉታ ጸልይዎ 
ንዝጸንሐ ሕጽረታትን ብምግምጋም፡ 
ሓዳስ ኣካያዲት ኣካል መሪጹ።
ኣቦ-መንበር ማሕበር ኣቶ 

ዓብደልቓድር ጃሃር ኣብ ዘቕረቦ 
ጸብጻብ፡ ንጥፈታት ኰነ ኣታዊታት 
ኣባላት ማሕበር፡ ብሰንኪ ሕጽረት 
ቀረብ መሰረታዊ ጠለባት ከምኡ’ውን 
ድኹም ምክትታልን ምቁጽጻርን 
ኣባላት ቦርድ ማሕበር ነክዩ ከምዘሎ 
ብምጥቃስ፡ ንምፍዋሱ - ነፍሲ-ወከፍ 
ኣባል ኣብ ዕላማታት ማሕበር ምርኩስ 
ብምግባር፡ እቶታውነት ንምዕባይ 

ብውህደት ክሰርሕ ኣዘኻኺሩ።
ኣባላት ማሕበር ካብ ዝውንንዎ 

ልዕሊ ሽዱሽተ ሽሕ ሄክታር፡ ኣብ 

2024 ኣስታት 600 ሽሕ ኩንታል 
ኣሕምልትን 300 ሽሕ ኩንታል 
ፍረታትን ከምእተሓፍሰ ጠቒሱ ድማ፡ 

ብርትዓዊ ዋጋ ናብ ዕዳጋታት ዞባን 
ካብኡ ወጻእን ከምእተላእከ ገሊጹ።
ሓላፊ ልምዓት ብቚሊ ዞባ ደቡብ 

ኣቶ ተኽሉ በራኺ ብወገኑ፡ ኣብ 
ማሕበር ተጠርኒፍካ ዝካየድ ሕርሻዊ 
ንጥፈታት፡ ብናይ ሓባር ጻዕሪ 
ምህርቲ ንምዕባይን ተመክሮታት 
ንምልውዋጥን፣ ከምኡ’ውን ብርትዓዊ 
ዋጋ ምህርቲ ናብ ዕዳጋ ንምቕራብ 
ከምዝሕግዝ ብምግላጽ፡ ማሕበር ዝያዳ 
ሓዪሉ ንኽቕጽል፡ ኣባላት ተወሃሂዶም 
ክሰርሑ ጸዊዑ።
ተሳተፍቲ ብወገኖም፡ ምሕደራ 

መሬት፡ ሕጽረታት መደንፍዒ 
እቶትን ጸረ-ባልዕ መድሃኒታትን፡ 
ከምኡ’ውን ሕጽረት ምሩጽ ኣዝርእቲ 
ንንጥፈታቶም ብኣሉታ ጸልዮሞ 
ካብ ዘለዉ ብድሆታት ምዃኖም 
ብምሕባር፡ ሚኒስትሪ ሕርሻ መፍትሒ 
ከናድየሎም ተላብዮም።
ኣብ 2000 ዝተመስረተ ማሕበር 

ተራድኦ ኣልማዕቲ ኣሕምልቲን 
ፍረታትን ዞባ ደቡብ፡ ኣብ’ዚ እዋን’ዚ 
4,228 ኣባላት ኣለውዎ።

ሰ/ቀ/ባሕሪ - ‘መውል’ ልዕሊ 25 
ሚልዮን ናቕፋ ብልቓሕ ዘርጊሑ
መደብ ውህለላን ንኡስ ልቓሕን - 

‘መውል’ ጨንፈር ዞባ ሰሜናዊ ቀይሕ ባሕሪ፡ 
ኣብ 2024 - ብውልቂን ጉጅለን ንዝነጥፉ 
ልዕሊ 25 ሚልዮን ናቕፋ ብመልክዕ ልቓሕ 
ከምዝዘርግሐ፡ ብ20 ጥሪ ኣብ ባጽዕ ኣብ 
ዝገበሮ ገምጋም ስራሕ ገሊጹ። 
ሓላፊ ናይ’ቲ ጨንፈር ኣቶ ዓብዱ 

ኢብራሂም ኣብ ዝሃቦ መብርሂ፡ ዜጋታት ኣብ 
ከባቢኦም ብቐሊሉ ልቓሕ ዝረኽቡሉ ዕድላት 
ብምፍጣር መነባብሮኦም ንኸመሓይሹ 
ንምሕጋዝ ዝካየድ ጻዕሪ ዝምስገን ውጽኢት 
ይርከቦ ከምዘሎ ብምሕባር፡ ካብ ልዕሊ 
10 ሽሕ ዓማዊል እተን 51 ሚእታዊት 
ደቂኣንስትዮ ከምዝዀና ገሊጹ። 
ኣቶ ዓብዱ ኣስዒቡ፡ ኣብ 87 ዓዳዊ 

ባንክታት ብመልክዕ ልቓሕ ካብ ዝተዘርግሐ 
ልዕሊ 52 ሚልዮን ናቕፋ፡ እቲ ኣስታት 
31 ሚልዮን ከምእተኣከበ ብምጥቃስ፡ ኣብ 
ምምሕያሽ ማሕበረ-ቊጠባዊ መነባብሮ 
ዜጋታት ኣበርክቶ ይገብር’ኳ እንተሎ፡ 
ምዕሩይ ዝርግሐ ንምርግጋጽ ውሁድ ጻዕሪ 
ክሕይል ከምዝግባእ ኣገንዚቡ። 
ብመንጽር 2023፡ ቊጽሪ ተለቃሕቲ ብ4.4 

ሚእታዊት፡ ምእካብ ልቓሕ ድማ ብ12 
ሚእታዊት ክዓቢ ከሎ፡ ዝርግሐ ልቓሕ ግና 
ብ2.5 ሚእታዊት ከምዝነከየ፡ ኣብ’ቲ ጸብጻብ 
ተነጺሩ። 
ግዝያዊ ኣካያዲ ስራሕ ‘መውል’ 

ኣቶ ታፍላ ኣስመሮም ብወገኑ፡ ዝርግሐ 
ንምስፋሕ ከምዝስራሕ ብምሕባር፡ መዓልቱ 
ዘሕለፈ ልቓሕ ኣብ ምምላስ ዝርአ ጸገም 
ንምፍታሕ፡ ኣበርክቶን ውህደትን ናይ 
ኩሎም ኣካላት ብሓፈሻ ናይ ምምሕዳራት 
ከኣ ብቐንዱ ኣገዳሲ ከምዝዀነ ገሊጹ።
ኣብ መወዳእታ ተሳተፍቲ፡ ኣብ 

ምዝርጋሕን ምምላስን ልቓሕ ጽጹይ 

መጽናዕቲ ክግበር፣ ኣብ ገልዓሎ ዓዳዊ 
ባንክ ክኽፈት፣ ኣብ ኣጠቓቕማን ኣገባብን 
ልቓሕን ዘተኰረ ኣስተምህሮታት ክውደብ፣ 
ከምኡ’ውን ኣብ ምሕዱግ ከባቢታት ዝርከባ 
ዓድታትን ቁሸታትን ቈላሕታ ክግበረለን 
ዝብል ርእይቶታትን ለበዋታትን ኣቕሪቦም።
ኣብ 1996 ዝቘመ ‘መደብ ውህለላን 

ንኡስ ልቓሕን’ - ‘መውል’፡ ኣብ’ዚ እዋን’ዚ 
ብደረጃ ሃገር ልዕሊ 75 ሽሕ ዓማዊል 
ኣለውዎ።

ስነ-ስርዓት መመረቕታ ዲጋ ዓርበ-ረቡዕ
ሪፖርታዥ

ኢንጅነር ኣብርሃም ዳኒኤል  

ኣዛዚ 4ይ ብርጌድ ተኽልዝጊ ተኸስተ (ጸጉ)

ኣመሓዳሪ ን/ዞባ ጋላነፍሒ ኣቶ መሓሪ ዮውሃንስ

ምምሕዳር ከባቢ ዓርበ-ረቡዕ ሓንቲ 
ካብተን ኣብ ንኡስ ዞባ ጋላ ነፍሒ ዝጥርነፋ 
17 ምምሕዳራት ከባቢ እያ። ካብ ኣስመራ 
ንሸነኽ ምብራቕ ኣብ ኣስታት 11 
ኪሎሜተር ተደኲና እትርከብ ምምሕዳር 
ከባቢ ዓርበ-ረቡዕ፡ ብሰሜን ምስ ምምሕዳር 
ከባቢ ድርፎ፡ ብምዕራብ ምስ ምምሕዳር 
ከባቢ ኣርባዕተ-ኣስመራ፡ ብደቡብ ምስ 
ምምሕዳር ከባቢ ጉልዒ ብምብራቕ ድማ 
ምስ ዞባ ሰሜናዊ ቀይሕ ባሕሪ ትዳወብ።
እዛ ብምትሕብባር ሚኒስትሪ ሕርሻ፡ 

ምምሕዳር ዞባ ማእከል፡ ምክትታል 
ፕሮጀክትታት ዓዲ-ሃሎን ክፍለ-ሰራዊት 
54ን ኣብ ንኡስ ዞባ ጋላ ነፍሒ - 
ምምሕዳር ከባቢ ዓርበ-ረቡዕ ዝተሃንጸት 
ልዕሊ 120 ሽሕ ሜትሮ ኵቦ ማይ እትሕዝ 
ዲጋ፡ ብ23 ጥሪ ብሓለቓ ጠቕላሊ ስታፍ 
ሓይልታት ምክልኻል ኤርትራ ጀነራል 
ፍሊጶስ ወልደዮሃንስ እያ ተመሪቓ።
ኣብቲ ዕለት ላዕለዎት ኣዘዝቲ ሰራዊት 

ዝርከብዎም፡ ኣመሓደርቲ ንኡሳን ዞባታት 
ማእከል፡ ሓለፍቲ ማሕበራትን ዕዱማት 
ኣጋይሽን’ውን ተረኺቦም ነይሮም።

ኣብቲ ናይ መመረቕታ ስነ-ስርዓት፡ ዋና 
ኣካያዲ ስራሕ ምምሕዳር ዞባ ማእከል ኣቶ 
ዘርኢት ተወልደብርሃን ኣብ ዘስመዖ መደረ፡ 
ምስራሕ ዲጋ ተዛዚሙ ኣብ ምምራቕ 
ምብጽሑ ንሰራሕቱን ተጠቐምቱን ዮሃናኡ 
ድሕሪ ምግላጽ፡ መንግስቲ ከም ኣካል 
ናይ’ቲ መነባብሮ ህዝቢ ንምምሕያሽን 
ማሕበራዊ ኣገልግሎታት ንምስፋሕን 
ዘካይዶ ዘሎ ጻዕርታት ዝተፈላለየ ዓቐን 
ዘለወን ዲጋታትን ራህያታትን ብምህናጽ፡ 
ዛላታትን ከትርታትን ብምስራሕ፡ 
ከምኡ’ውን ኣግራብ ብምትካል ጥብ 
ዝበለት ማይ ንምዕቃብ፡ ዕዉት መደባት 
ልምዓት ይካየድ ከምዘሎ ገሊጹ።
ኣብ ዝሓለፈ ቀረባ ዓመታት ኣብ 

ምምሕዳራት ከባቢ ጉልዒ፡ ጠማምዖ፡ 
ኣፍደዩን ዓዲ-ቀን ዲጋታት ተሰሪሑ ኣብ 
መነባብሮ ህዝቢ ጽቡቕ ኣበርክቶ ይገብር 

ከምዘሎ፡ ብዘይካ’ዚ ኣብ መስርሕ ህንጸት 
ዝርከባ ዲጋታት ድርፎን ዓዲ-ሓወሻን ኣብ 
ቀረባ ግዜ ተዛዚመን ንህዝቢ ኣገልግሎት 

ክህባ ትጽቢት ከምዝግበረለን ድማ 
ኣረዲኡ።
ኣቶ ዘርኢት ብተወሳኺ፡ ህዝቢ፡ እዛ 

ተሃኒጻ ዘላ ዲጋ ከተምጽኦ እትኽእል 
ለውጢ ኣብ ግምት ብምእታው፡ ዕቱብ 
ምሕደራን ቀጻሊ ምክትታልን ክገብር 
ተላብዩ።
ኣብቲ ኣጋጣሚ ኣመሓዳሪ ንኡስ ዞባ 

ጋላ-ነፍሒ ኣቶ መሓሪ ዮሃንስ፡ ኣብ ንኡስ 
ዞባ ጋላነፍሒ - ምብራቓዊ ኣጻድፍ 
ኣቐዲሙ’ውን ብተሳታፍነት ኣባላት 

ሓይልታት ምክልኻል ኤርትራ ዝተሃንጻ 
ዲጋታት ኣብ ማሕበረ-ቊጠባዊ መነባብሮ 

ህዝቢ ኣበርክቶ ይገብራ ምህላወን፡ ኣብ 
መስርሕ ህንጸት ዘላ ዲጋ ዓዲ-ሓወሻ 
ኣብ ዝሓጸረ ግዜ ንክትዛዘም ትጽቢት 

ከምዝግበር ብምዝኽኻር፡ ነቶም መስርሕ 
ህንጸት ዲጋ ዓርበረቡዕ ጀሚሩ ክሳብ 
ዝዛዘም ልዑል ኣበርክቶ ዝነበሮም ኣባላት 
ክፍለ-ሰራዊት 54 ከምኡ’ውን ማሕበረ-
ሰብ እቲ ከባቢ ልዑል ምስጋናኡ ኣቕሪቡ።
ዲጋ ዓርበረቡዕ ንክትህነጽ ዝነበረ 

ተወፋይነትን ኣህላኺ ስራሕን ንምግማቱ 
ዘጸግም ከምዘይኰነ ዝገለጸ ኣመሓዳሪ 
ምምሕዳር ከባቢ ዓርበረቡዕ ቀሺ ደሳለ 
ገብረንጉስ ብግደኡ፡ እታ ዲጋ ኣብ 

ማሕበረ-ቊጠባዊ መነባብሮ ህዝቢ’ቲ ከባቢ 
ልዑል ኣበርክቶ ስለዘለዋ፡ ነበርቲ ኣብ 

ትሕቲ እታ ዲጋ ዘሎ ናይ ሕርሻ መሬት 
ብምልማዕ ብቊጠባ ነብሶም ንክኽእሉ 
ክጽዕቱን ማይ-ክዖታት እታ ዲጋ ብግቡእ 
ክፍውሱን መልእኽቱ ኣመሓላሊፉ።
ኣዛዚ 4ይ ብርጌድ ክፍለ-ሰራዊት 54 

ተኽለዝጊ ተኸስተ ድማ፡ ካብ ምንባር 
መሰረት ኣትሒዙ ንዝነበረ መስርሕ 
ዝምልከት ሓጺር ጸብጻብ ኣቕሪቡ። 
ዝተራእዩ ጸገማት ኣብ መጻኢ ኣቐዲሙ 
ክሕሰበሎም ዘዘኻኸረ ተጋዳላይ ተኽለዝጊ፡ 
ኣብ’ቲ ስራሕ ዘጋጥሙ ንዝነበሩ 
ብድሆታት ኣብ ምፍታሕን ምቕላልን 
ኣድላዪ ምትሕብባር ንዘበርከቱ ኣካላትን 
ሞጒሱ።
ሓላፊ ጨንፈር ሕርሻዊ ትሕተ-ቅርጺ 

መሃንድስ ኣብርሃም ዳኒኤል ኣብ ዘቕረቦ 
ጸብጻብ ከኣ፡ ኣብ ምብራቓዊ ኣጻድፍ 
ዝርከብ ምምሕዳር ከባቢ ዓርበረቡዕ ብሰንኪ 
ቶፖግራፊያዊ ኣቀማምጣኡ ተደጋጋሚ 
ደርቅን ከቢድ ሕጽረት ማይን ዝጸንሖ 
ከባቢ ምዃኑ፡ ይኹን’ምበር ክሊማ’ቲ ከባቢ 
ንልምዓት ፍረታትን ኣሕምልትን ምቹእ 
ብምዃኑ፡ ጸገም ማይ እንተተፈቲሑ 
ንመነባብሮ ህዝቢ ዘመሓይሽ ኣድማዒ 
ልምዓታዊ መደባት ክትግበር ከምዝከኣል 
ኣገንዚቡ።
መሃንድስ ኣብርሃም ኣብ መደርኡ፡ 

ሽግር ማይ እዚ ከባቢ ንምፍታሕ 
ብዝተወስደ ተበግሶ ምስ መሻርኽቲ 
ኣካላት ብዝተበጽሐ ምርድዳእ ኣድላዪ 
ምድላዋት ምስ ተጻፈፈ፡ መስርሕ 
ህንጸት ብ5 ጥሪ 2024 ከምዝተጀመረ 
ድሕሪ 11 ኣዋርሕ ድማ፡ ብ14 ጥሪ 
2025 ተዛዚሙ ንኣገልግሎት ድሉው 
ከምዝዀነ ኣነጺሩ።
እዛ ኣስታት 5 ሚልዮን ናቕፋ ወጻኢ 

ዝተገብረላ፡ 15 ሜትሮ ብራኸን 60 
ሜትሮ ንውሓትን ዘለዋ ናይ መንደቕ 

ዲጋ፡ ኣብ ርእሲ’ቲ ንቐረብ ዝስተ ማይ 
ሰብን ጥሪትን እትህቦ ኣገልግሎት፡ ኣስታት 

10 ሄክታር ክተልምዕ ከምእትኽእል’ውን 
ሓቢሩ።
ኣብ’ቲ ኣጋጣሚ፡ ህዝቢ ንኣባላት 

ክፍለ-ሰራዊት 54 እንግዶትን ምዝንጋዕን 
ከካይድ ከሎ፣ ኣብ ህንጸት’ታ ዲጋ ኣበርክቶ 
ንዝነበሮም ኣካላት ካብ ዋና ኣካያዲ ስራሕ 
ምምሕዳር ዞባ ማእከል ኣቶ ዘርኢት 
ተወልደብርሃን ወረቐት ምስክር ተዓዲሉ።
ኣብ ዞባ ማእከል ብድምር ልዕሊ 69.4 

ሚልዮን ሜትሮ ኵቦ ማይ ናይ ምውህላል 
ዓቕሚ ዘለወን 87 ዲጋታትን 45 
ራህያታትን ከምዘለዋ። ካብዚኣተን እተን 
12 ዲጋታት ንመዓላ ዝስተ ማይ፡ 75 
ዲጋታት ንልምዓት መስኖ፡ 45 ራህያታት 
ድማ፡ ንጥሪትን ዘቤታዊ ኣገልግሎትን 
ከምዝውዕላ ካብ ክፍሊ ህንጻዊ ልምዓት 
ጨንፈር ሕርሻዊ ትሕተ-ቅርጺ ዝተረኽበ 
ሓበሬታ የነጽር።
ኣብ ዞባ ማእከል ኣቐድም ኣቢለን 

ቅየሳዊ ስርሓት ዝተኻየደለን ዲጋታት 
ዝግብ፡ ዓዲቢደል፡ ሽንድብሉቕ፡ ዛግርን 
ሻቑትን ካብ 2025 መስርሕ ህንጸተን 
ከምዝጅምር፡ ካብቲ ክፍሊ ዝተረኽበ 
ሓበሬታ ብተወሳኺ የመልክት።
ኣብ ዞባ ማእከል፡ ብመስኖን ደገፍ 

መስኖን ቀጻልነት ዘለዎ ሕርሻዊ ልምዓት 
ንምክያድ ብዝተኻየደ ጻዕሪ፡ ኣብ ፈለማ 
ናጽነት 232 ሄክታር ዝነበረ ብመስኖ 
ዝለምዕ መሬት፡ ኣብ’ዚ እዋን ናብ 2 ሽሕ 
ሄክታር ክብ ከምዝበለ፡ ሰነዳት ምምሕዳር 
ዞባ ማእከል የነጽር።

ዜና

ሳሙኤል ሃብተሚካኤል 
(ኣ.ዜ.ኤ)

ኣብ መንሱራን ኣቑርደትን ኣፍልጦ ሕጊ ንምዕባይ ዝዓለመ ርክባት ተኻዪዱ
መደበራት ፖሊስ ንኡሳን ዞባታት 

መንሱራን ኣቑርደትን፡ ኣፍልጦ ሕጊ 
ብምዕባይ ገበናት፡ በደላትን ሓደጋታት 
ተሽከርከርትን ንምቊጽጻር ዝዓለመ 
ርክባት፡ ምስ ህዝብን ተመሃሮን 
ኣካዪደን።
ኣብ ንኡስ ዞባ መንሱራ ንተመሃሮ 

ማእከላይን ካልኣይን ደረጃታት 
ኣብያተ-ትምህርቲ ትንሽኣይ፡ መንሱራ፡ 
ዓድኩኩይን ድሉክን ከምኡ’ውን 
ምስ ነበርቲ መጋውዳ ኣብ ዝተገብረ 
ሰሚናራት፡ ተራ ዝምድና ፖሊስ፡ 

ተመሃሮን ህዝብን ኣብ ምክልኻል 
ገበናት፣ ኣፈታትሓ ግርጭታትን 
ምዕቃብ ክብርታት ሕብረተሰብን፣ 
ጥንቃቐ ካብ ባህርያውን ሰብ-ሰርሖን 
ሓደጋታት፣ ከምኡ’ውን ኣተኣላልያ 
ብተመሃሮ ዝፍጸሙ ደቀቕቲ በደላት 
ኣብ ዝብሉ ዛዕባታትን ካልኦት ምስ 
ምክልኻል ገበናትን በደላትን ኣብ 
ዝተሓሓዙ ጉዳያትን ተዘትዩ።
ምስ ተመሃሮ ማእከላይን ካልኣይን 

ደረጃታት ኣቑርደት ኣብ ዝተገብረ 
ተመሳሳሊ ርክብ ድማ፡ ተመሃሮ 

ዕላማ ናይ’ቲ ብቐጻሊ ዝወሃቦም ዘሎ 
ኣስተምህሮታት፡ ምውሓስን ሰላምን 
ድሕነትን ሕብረተሰብ ምዃኑ 
ተገንዚቦም፡ መረዳእታኦም ኣበሪኾም 
ነብሶም ካብ ገበናትን በደላትን ሓራ 
ክገብሩን ምስ ፖሊስ ክተሓባበሩን 
መተሓሳሰቢ ቀሪቡ።
ተሳተፍቲ ብወገኖም፡ እቲ ርክብ ኣብ 

ሕጊ ዝጸንሖም ኣፍልጦ ዘዕብን ኣብ 
ምክልኻል ገበናት ክውሰዱ ዝግብኦም 
ስጉምትታት ዘነጽርን ብምዃኑ፡ 
ብዝሰፍሐ ክድፋኣሉ ኣዘኻኺሮም።

ኣማኻሪ፤ ሄለው መን ክብል፡ 
ናብ ሃማመተኤ ኣገልግሎት ምኽሪ 
ደዊልኪ ኣለኺ።

ደዋሊት፤ እወ፡ ምኽሪ ደልየ። 
ዝድውል ዘለኹ። ስመይ ኣድያም 
እበሃል፡ ብዓልቲ ሓዳርን ኣደ 6 
ቈልዑን’የ። ሓዳር ካብ ዝገብር 
20 ዓመት ገይረ ኣለኹ። ዕድመይ 
ድማ 38 እዩ። እዘን ሓዳር ገይረለን 
ዝበልኩኻ ዓመታት ብውርደት 
ዝሓለፍክወን ዓመታት’የን። ሰብ 
ክብሪ ኣለዎ። ብውሕዱ ዝህቦ 
ርእይቶ ጽቡቕ ይኹን ኣይኹን 
እንተ ተሰምዐ እኳ ዕጋበት ኣለዎ። 
ኣነ ግና ክስማዕስ ይትረፍ፡ ሓሳበይ 
ምሃብ ክጅመርን ካብ ብዓልቤተይ 
ጸርፍን ናይ ንዕቀት ዘረባ ክሰምዕን 
ልሙድ ህይወተይ’ዩ። ንዓይ ሓዳር 
ማለት ንብዓልቤተካ ክትወልደሉ 
ወይ ክትፈርየሉ ዝተቐመጥካ ኣቕሓ 
ምዃን’ዩ። ኣብ ውሽጢ’ዘን ዝሓለፋ 
ዓመታት ብዙሕ ግዜ ተባኢስና 
ኣለና። ቤተሰብ ግና “ንዒ ድኣ 
ኣይፋልክን፡ ንደቅኺ ርኣዪ፡ ናብ 
ሓዳርኪ ተመለሲ፡” እናበሉ ስለ 
ዝጨቕጨቑኒ ናብ ሓዳረይ ተመሊሰ 
ኣለኹ። ኣለኻዶ ምሳይ? 

ኣማኻሪ፤ እወ እሰምዓኪ ኣለኹ፣ 
ግና ኣድያም ፍቓድኪ እንተ ዀይኑ 
ንድሕሪት ክመልሰኪ፡ ኣመሰራርታ 
ሓዳርኩም ቊሩብዶ ምሓበርክኒ?

ደዋሊት፤ ኦ ሓቅኻ! እቲ ኣብ 
ውሽጠይ ዘሎ ኣብ ምዝርዛር ተሃዊኸ። 
ብዝዀነ፡ ክንምርዖ ከለና ኣነ ጓል 18 
ዓመት’የ ነይረ። ኣነ ኣብ ምሕጋዝ 
ገዛና እኳ ግዜ እንተ ወሰድኩ 
ብትምህርቲ ግና ክሳብ ታሽዓይ 
ክፍሊ በጺሐ’የ። ኣብዚ ግዜ’ዚ 
ንዓይ ዝደልዩ ናብ ገዛ ምስ መጽኡ፡ 
ኣደይ ድልየተይ ከይሓተተት፡ ምስ 
ሓወቦይ ኰይና ነዚ ሕጂ ብዓልቤተይ 
ኰይኑ ዘሎ፡ ሕራይ ኢላ መሊሳትሉ። 
ክነግሩኒ ከለዉ ድማ፡ “በሊ እዛ ጓለይ 
ንዓኺ ዝሓይሽ ኢልና ማዩ ዝሰተየ 
ከም ብዓል ሓዳርን ኣቦን ዝዀነኪ 
ሰብኣይ መጺኡኪ ኣሎ። ንፉዕ’ዩ፡ 
ስርሑ ድማ ናይ ባዕሉ ናይ ስራሕ 
መኪና ዘላቶ ኣውቲስታ’ዩ። እዚ ኵሉ 
ርኢና ‘ሕራይ’ ኢልና መሊስናሎም 
ኣለና እሞ መርዓ ንዕለት ክንድ’ዚ 
ተዳለዊ፡” ኢሎምኒ። ክፈልጦስ 
ይትረፍ፡ ርእየ’ውን ክውስን ዕድል 
ኣይተዋህበንን። ንወለደይ ምሉእ 
ብምሉእ ከይወንጀልኩ ድማ 
ኣነ’ውን ጸገም ኣለኒ። ሕጂ ክሓስቦ 
ከለኹ፡ ክብሎ ዝግብኣኒ ብዙሕ 
ነይሩ፣ ሽዕኡ ግና ዝዀነ መልሲ 
ከይሃብኩ፡ ምናልባሽ’ውን ብሰንኪ’ቲ 
ኣብ ትምህርቲ ዝነበረኒ ድኻም ካብ 
ትምህርቲ መህደሚ ክዀነኒ ብምባል 
ከየመዛዘንኩ፡ “ሕራይ” ኢለዮም። 

ኣማኻሪ፤ ማዩ ዝሰተየ ክበሃል ከሎ 
ናይ ክንደይ ዓመታት ፍልልይ ድዩ 
ዘለኩም?

ደዋሊት፤ ኣነ ጓል 18 ከለኹ 
ንሱ ወዲ 40 ዓመት ነይሩ፣ ብ22 
ዓመታት ይዓብየኒ። ናይ ክንድ’ዚ 
ዓመታት ፍልልይ ዘስዓቦ ይመስለኒ 
ድማ ኣባይ ክንድ’ዚ ዝኣክል ንዕቀት 
ዘስዓበሉ።

ኣማኻሪ፤ ናይ ዕድመ ፍልልይ 
ጠንቂ ንዕቀት’ዩ ኢልካ ክድምደም 
ኣይከኣልን’ዩ። ብቐንዱ ሰብ 
ኣይነዓቕን’ዩ። ብዝዀነ ናብቲ ቀንዲ 
መደወሊኺ ምኽንያት ክንከይድ፣ 
ብዙሕ ግዜ ተባኢስኩም ከም 
ዝተዓረቕኩም ነጊርክኒ ኔርኪ፡ እሞ 
ሕጂ ኣብ ምንታይ በጽሐ?

ደዋሊት፤ ሕጂ ቅድሚ 6 ኣዋርሕ 
ኣቢሉ ምስ ብዓልቤተይ ተባኢስና 
ሸሽማግለና ምስ ኣምጻእና፡ ነቲ ዝነበረ 
ቀንዲ መባእሲና ጕዳያት ኣልዒሎም 
ቅድሚ ሕጂ ዘይነበረ ድማ ማህረምቲ 
ምንባሩ ርእዮም፡ ንብዓልቤተይ 
ኣምሪሮም ገንሕዎ። ንሱ ድማ ጌግኡ 
ተኣሚኑ ናብ ሓዳርና መሊሶምና። 
እቲ ጸገም ግና ድሕሪ እዚ ፍጻመ’ዩ 
ዝስዕብ። ብዓልቤተይ ብፍጹም 
ተቐይሩ። ምጽራፍ ተሪፉ ብኣንጻሩ 
ግና ብፍጹም ኣይዛረበንን’ዩ። ኣብቲ 
ንሓዳርና ዘድልይ ነገር ብውሑዳት 
ቃላት ንዛረብ ኢና። ግናኸ ከምቲ 
ምስ ደቀይ ዘዕልሎን ዝጻወቶን 
ምሳይ ኣይዛረብን’ዩ። ቅድሚ ሕጂ 
ዘይነበረ ባህሪ ኣማዕቢሉ። ካብቲ 
ዝነበርክዎ ጸርፍን ንዕቀትን እዚ’ውን 
ኣይምጸላእክዎን ነይረ። ብኣንጻሩ 
ግና፡ ክገልጾ ዘይክእል ኣነ ኣዝየ 
ጸሊአዮ። ካብ መገሻ ክኣቱ ከሎ 
ክቕበሎን ዘድልዮ ነገር ከቕርበሉን 
ዝሓስብ ዝነበርኩ፡ ሕጂ፡ ካብ ገዛ 
ውጽኢ ውጽኢ ይመጽኣኒ። ካብ 
ዝገርመካ ኣብቲ ናይ ሰብኣይን 
ሰበይትን ጕዳይ’ውን እንተዀነ፡ ኣብ 
ዝሓለፈ ግዜ ምኽንያት መባኣሲ 
ከይከውን ብምባል ብዙሕ ግዜ ኣብ 
ናቱ ድልየት’የ ዝኣቱ ነይረ። ሕጂ ግና 
ገርጨውጨውን እምቢታን ከስምዕ 
ጀሚረ ኣለኹ። ኣብ ውሽጠይ ዘሎ 
ቂምታ ኣዝዩ ስለ ዝበርትዐ ብፍጹም 
ጸሊአዮ። ከምቲ ዝበልኩኻ ብዙሕ 
ግዜ ተባኢስናን ተዓሪቕናን ኢና። 
እዛ ናይ ሕጂ ምትዕራቕ ግና ንዓይ 
ናብ ከቢድ ጽልኢ ከተእትወኒ ከላ፡ 
ንሰብኣየይ ድማ ናብ ኣዝዩ ዝሑልን 
ልኡምን ሰብ ቀይራቶ ኣሎ። ሕቶ 
ኰይኑኒ ዘሎ ድማ እዚ ተፈጢሩኒ 
ዘሎ ጽልኢ እንታይ ተገበርኩ’ዩ 
ዝወጽኣለይ? በቲ ሓደ ሸነኽ ድማ 
ብኸመይ ኢና ተወሓሒጥና ሓዳርና 
ክንቅጽል ንኽእል ምኽሪ ደልየ’የ 
ደዊለ ዘለኹ።  

ኣማኻሪ፤ ብዘይካ’ዚ ክትገልጽለይ 
ዝጸናሕኪ ጸርፍን ንዕቀትን ካልእ 
ምስ ብዓልቤትኪ ዘየሰማምዓኩም 

ነገርከ ነይሩዶ? ማለተይ ከም 
ቍጠባዊ ወይ ማሕበራዊ ጕዳያትን 
ካልእን ዝምልከት ጠንቂ መባኣሲ 
ኰይንኩምዶ ይፈልጥ? 

ደዋሊት፤ ብሓቂ ንሰብ ዘይናቱ 
ክትህቦ ኣይግባእን’ዩ። ሰብኣየይ ኣብ 
ሓዳርና ዘድልይ ዘበለ ኣብ ምቕራብ 
ኣዝየ’የ ዘድንቖ። ኵሉ ዘድልየና 
ነገራት ምሉእ’ዩ። ገንዘብ ይህበኒ፡ 
ዘድልየና ኣስቤዛ ድማ የምጽእ’ዩ። 
ምስ ስድራይ ይኹን ምስ ስድርኡን 
ጐረባብትናን ኣዝዩ ምቕሉልን 
ሕዉስን’ዩ። ብዘይካ እዛ ንዕቀትን 
ጸርፍን ጸኒሓ ኸኣ ተቐልቂላ 
ዝነበረት ማህረምትን ብኻልእ 
ብዙሕ ኣይሓምዮን’የ። ሕጂ ከቢዱኒ 
ዘሎ፡ ኣብ ውሽጠይ ዝምዕብል ዘሎ 
ጽልኢ’ዩ። በይነይ ኰይነ ክሓስቦ 
ከለኹ እጋገ ከም ዘለኹ ይስምዓኒ፣ 
ንዕኡ ርእይ ምስ ኣበልክዎ ግና 
ጽልኢ’ዩ ኣብ ውሽጠይ ውርር 
ዝብለኒ። 

ኣማኻሪ፤ ነቲ ቅድሚ 6 ኣዋርሕ 
ዝነበረ ኵነታት ባዕልኺ ከተዐርይዮ 
ስልጣን እንተ ዝወሃበኪ እንታይ 
ምገበርኪ ኔርኪ?

ደዋሊት፤ እዋይ እንድዒ። ንፋታሕ 
ከይብል ደቀይ ይረኣዩኒ፣ ሓቂ 
ንምዝራብ ድማ ኣነ’ውን ዝኽእሎ 
ኣይመስለንን። ከምዛ ተወሲዳ ዘላ 
ስጕምቲ ምወሰድኩ። ግና እታ 
ጸርፍን ንዕቀትን ተኣልያ፡ ጽቡቕ 
ጌርካ ምዝርራብን ምዕላልን ክትቅጽል 
ምገበርኩ። 

ኣማኻሪ፤ ብዓልቤትኪ ምሳኺ 
ከይተዛረበ ምስ’ቶም ቈልዑ ጥራይ 
ክዛረብ ከሎ ንስኺ ብዛዕብኡ እንታይ 
ትሓስቢ?

ደዋሊት፤ እዋይ ተዛሪበያ ዘይፈልጥ 
ቃልዶ ክነግረካ፡ ብውሽጠይ ቅንኢ 
ይስምዓኒ። ጸርፊ ደኣ ጽቡቕ ኣይኰነን 
እምበር እታ ጸርፊዶ ምሓሸትኒ ዝብል 
ሓሳብ ቅልቅል ይብለኒ’ዩ። ሽዑኡ እየ 
ኸኣ ጽልኢ ግንፍል ግንፍል ዝብለኒ። 
ከም ሳዕቤኑ ድማ ካብ ገጹ ተኸወሊ 
ተኸወሊ ይመጽኣኒ።

ኣማኻሪ፤ እቲ ይጸርፈኒ ትብልዮ 
ጸርፊ መዓስ መዓስ ድዩ ዝጸርፈኪ? 
ወይ ኣብ ከመይ ኵነታት’ዩ 
ዝጸርፈኪ?  

ደዋሊት፤ ብቕድሚኡ ሕልፍ ከብል 
ከለኹ “ዓንዳፍ”፣ ክዛረብ ከለኹ 
ድማ “ዓዋን” መውጽኢ ኣፉ’ዩ። 
እዞም ብዓል ገስረጥ፡ ረሳሕ፡ በሰሮን 
ካልእን ኣብ ዝዀነ ግዜ ይብሎም’ዩ። 
ሕጂ ግና እዞም ኵሎም ተሪፎም 
ትም ጥራሕ’ያ ኰይና ዘላ።  

ኣማኻሪ፤ ጸርፊ ብዅሉ ሸነኹ 
ጽቡቕ ኣይኰነን። ካብ ጸርፊ ዝርከብ 

ጽቡቕ ነገር ድማ የለን። እስኪ ግና 
ሕጂ ነቶም ጸርፊ ከም ጸርፊ ምጥማት 
ገዲፍና ከም ማዕዳ’ዮም ክትብልዮም 
ጀምሪ’ሞ፡ እንታይ ጕድለት ጌረ’የ 
ከምዚ ዝብለኒ ዘሎ ኢልኪ ሕሰቢ። 
ኣብ ነብስኺ እንታይ መዐረኺ? 

ደዋሊት፤ ኣነ ኣብ ስራሕ ገዛ ኣዝየ 
ንፍዕቲ’የ። ንደቀይ ኣብ ምእላይ’ውን 
ዝጐድለኒ የብለይን። ምናልባሽ 
ግና ኣብ ገለ ገለ ዘረብኡ ከም 
ዘስተብሃልክዎ ደቀይን ገዛይን እኳ 
ጽፍፍቲ እንተ ዀንኩ ኣብ ነብሰይ 
ግና ብዙሕ ኣይግደስን’የ። ማለት 
ኣከዳድናይ ንዝዀነ ጕዳይ ካብ ገዛ 
ክወጽእ ከለኹ እንተ ዘይኰይኑ ኣብ 
ገዛ ብዙሕ ዝግደስ ኣይኰንኩን። እዚ 
ዘረባ’ዚ ክዛረብ ከሎ ግና ኣዝየ’የ 
ዝሓርቕ። ምኽንያቱ ገዛይ ጽፉፍ፡ 
ደቀይ ጽፉፋት፡ መግበይ’ውን 
ጽቡቕ’ዩ። ነዚ ዘይጥምት፣ ብዛዕባ 
ኣከዳድናይ እንታይ ኣሕመሞ’የ 
ዝብል።  

ኣማኻሪ፤ ብዙሕ ንሓዳርኪ ክትብሊ 
ከምኡ’ውን ንደቅኺ ክትብሊ 
ከም ትሓድጊ ነጊርክኒ ኔርኪ። እዛ 
ጕዳይ’ዚኣ ካብ ጸልኣ ኣበሳ ድማ ካብ 
ዘይሃለዋ ንምቕያራ ከም ኣማራጺ 
ምውሳድዶ ኣይምሓሸን? 

ደዋሊት፤ ምስ ሓሳብካ እሰማማዕ’የ። 
ብርግጽ ድማ ከምኡ ምሓሸ። ጸገም 
ናይ ብዓልቤተይ ግና፡ ኵሉ ጽቡቕ 
ኣለኹ ኢለ ዝገብርክዎ ኣብ ቅድሚኡ 
ጽቡቕ ኣይኰነን። ንዅሉ’ዩ ኣበር 
ዘውጽኣሉ። እዚ ዅሉ ድማ ስለ 
ዝንዕቀኒ ጥራሕ’ዩ። 

ኣማኻሪ፤ ሓደ ሓደ ግዜ ከም ጸርፊ 
ዝዝረቡ ብትኽክል ነቲ ሰብ ኵነታቱ 
ንምንሻው ዘይኰነስ ከምቲ ትርጉም 
ናይቲ ጸርፊ ዘይኰነስ ንስለ ምዝራብ 
ወይ ስምዒትካ ንምግላጽ ተባሂሎም 
ዝዝረቡ ቃላት ኣለዉ። ምናልባሽ ነቲ 
ሰማዒኡ ይጐድኦ ይኸውን። እቲ 
ተጻራፋይ ግና ስለ ዝለመዶም ጥራሕ 
ዝብሎም ክዀኑ ይኽእሉ’ዮም። ጸርፊ 
ናይ ብዓልቤትኪ ቅኑዕ’ዩ ንምባል 
ኣይኰነን። ብዛዕባ ኣጠቓቕማ ቃላት 
ግና ካብ ሰብ ናብ ሰብ ይፈላለ ስለ 
ዝዀነ ኣዕሚቝካ ምሕሳብ ዘድሊ 
ይመስለኒ። በዚ መሰረት ብዓልቤትኪ 
እዘን ዝጠቐስክየን ጸርፊ ኣብ ካልኦት 
ሰባትከ ይጥቀመለን ድዩ ወይስ 
ኣባኺ ጥራሕ’ዩ?

ደዋሊት፤ ሓደ ሓደ ግዜ ኣብ ገዛ 
ነቶም ደቀይ ከምኡ ይብሎም’ዩ። ሓደ 
መዓልቲ ብመኪና ክንገይሽ ከለና 
ነቶም ኣብ መገዲ ዘሰናኽልዎ ዝነበሩ 
ሰባት በተን ጸርፊ ኣቢሉ ይጸርፎም 
ነይሩ’ዩ። ከምዚ ዝበልካዮ ኣነ’ውን 
እሓስበሉ’የ። ግና ኣነ ከም ዘይፈትዎ 
ነጊረዮ እንድየ ንምንታይ ዘይሰምዓኒ። 

ኣባይ ዝደጋግመሉ ምኽንያት ንዕቀት 
ስለ ዘለዎ ጥራሕ’ዩ። 

ኣማኻሪ፤ እዛ ንዕቀት ብዙሕ ግዜ 
ደጋጊምክያ። ንውልቃዊ መመላኻዒ 
ዝኸውን ገንዘብ ይህበኪዶ ይኸውን? 

ደዋሊት፤ ብዛዕባ ገንዘብ ዝምልከት 
ብፍጹም ኣይቍጥበለይን’ዩ።

ኣማኻሪ፤ እሞ ዝንዕቀካዶ 
ብኽንድ’ዚ ልግሲ ይቐርበካ’ዩ? 
ስድራኽን ጐረባብትኽን ስድርኡን 
ከም ዘኽብር ኣቐድም ኣቢልኪ 
ነጊርክኒ ኔርኪ። እዚ ኵሉ ክትሓስቦ 
ከለኻ ደላዪ ሓዳር’ዩዶ ኣየብሎን? 
ይንዕቀኒ’ዩ ዝብል ሓሳብ ካብቲ 
ብትኽክል’ቲ ሰብ’ቲ ዝገብሮ ንላዕሊ 
ዝኸፍአ’ዩ። ምኽንያቱ ነፍሲ-ወከፍ 
ተግባራቱ ምስ ምንዓቕ እንተ 
ኣተሓሒዝካዮ ብዛዕባ’ቲ ሰብ’ቲ 
ጽቡቕ ሓሳብ ክመጽኣካ ትኽእሎኡ 
ውሑድ’ዩ። ስለዚ፡ ርግጸኛ ኰይነ 
ክዛረብ ደኣ ኣይክእልን ይኸውን 
እምበር፡ ዋላ ዝንዕቀኪ እንተ ዀነ፡ 
ይንዕቀኒ’ዩ ዝብል ኣተሓሳስባ 
ካብ ርእስኺ እንተ ኣውጺእክዮ፡ 
ብውሽጥኺ ጽቡቕ ነገር ንምሕሳብ’ዩ 
ዝሕግዘኪ። በዚ መሰረት፣ ይንዕቀኒ’ዩ 
ዝብል ኣተሓሳስባ ብፍጹም ጕድኣት 
እምበር ጥቕሚ ስለ ዘይብሉ፡ ካብ 
ውሽጥኺ ምውጻእ እቲ ዝሓሸ’ዩ። 
ብዛዕባ ጽልኢ ካብ ውሽጥኺ 
ምውጻእ’ውን ሓደ ካብ ሕቶኺ’ዩ 
ነይሩ። ስለዚ ጽልኢ ዝምዕብል 
ብዛዕባ ጽልኢ እንተ ሓሲብካ’ዩ። ካብ 
ጸሊአዮ’የ ትብሊ እፈትዎ’የ ዝብል 
ቃል ደጋግሚ። ካብቲ ስቕ ምባሉ ድማ 
ጽቡቕ ከተውጽኢ ፈትኒ። ሓዳሩ ስለ 
ዝፈቱ’ዩ እኮ እቶም ሽማግለታት ምስ 
ገንሕዎ ነዚ ኣማራጺ’ዚ ጀሚርዎ 
ዝብል ኣተሓሳስባ ንምትዕርራይ 
ዝምድናኹም ክሕግዘኪ’ዩ። እዚ ከም 
ኣብነት’የ ነጊረኪ እምበር ብዙሕ 
ጽቡቕ ንኽትሓስቢ ዝሕግዙኺ 
ነገራት ባዕልኺ ከተምጽእዮም 
ትኽእሊ ኢኺ። ነቲ ኣብ መንጎኽን 
ኣብ መንጎ ሰብኣይክን ዘሎ ናይ 
ዕድመ ፍልልይ ከም ጸጋ ተቐቢልኪ 
ኣረዳድኣኺ ምቕያር ጽቡቕ 
ኣማራጺ’ዩ። ወለድኺ ዝተጠቕሙላ 
ሓረግ ኣላ “ማዩ ዝሰተየ እዩ፡ ከም 
ኣቦን ሰብኣይን ከኣ ይዀነልኪ።” 
ነዚኣ ብጽቡቕ ተረዲእኪ ጽቡቕ 
ክትረኽብላ ጸዓሪ። ምናልባሽ ምሳኺ 
ጥራሕ ይዛረብ ስለ ዘለኹ እምበር 
ብዓልቤትኪ’ውን ከስተኻኽሎም 
ዝግብኦ ነገራት ከም ዘሎ ርዱእ’ዩ። 
ሕጂ ግና ለውጢ ካብ ነብስኻ’ዩ 
ዝጅምር እሞ ነታ ተሕምቕያ 
ነብስኺ ክትልውጢ ምፍታን ቀዳማይ 
መርኣያ ምዕባለ’ያ። 

ደዋሊት፤ እዋይ! እንታይ ከም 
ዝብል ኣይፈልጥን። ብዝዀነ ግና 
ካብ ፍትሕ ዝኸፍእ ነገር የለን ስለ 
ዝዀነ ንለውጢ ኣነ ክጅምሮ ይሓይሽ 
ይኸውን፡ ስለዚ ፈጣሪ ይሓግዝ።

ይጸርፈንን ይንዕቀንን’ዩይጸርፈንን ይንዕቀንን’ዩ

ሸባብሸባብ
ሃሃ ማማ መመ ተተኤኤ

ወለዲ፡ “ወደይ ጸወታ ኣዝዩ እዩ 
ዝፈቱ፣ ብሰንኩ ኸኣ ኣብ ትምህርቲ 
እናሓመቐ ከይዱ፡” “ጓለይ ካብ 
ጸወታ ምብዝሕ ዝብገስ፡ ኣብ 
ትምህርታ ርኡይ ድኽመት ኣርእያ፡
” “ወደይ ኵዑሶ ክጻወት ካብ 
ዝጅምር፡ ትምህርቲ ሸለል ክብል 
ጀሚሩ፡” ወዘተ እናበለና ጸወታን 
ውጽኢት ትምህርትን ብምትእስሳር፡ 
ውጽኢት ደቅና ክንግምግም 
ንስማዕ ኢና። እዚ ብምልዲ 
ዝወሃብ ገምጋማዊ ርእይቶ፡ ካብ 
ትዕዝብቲ ዝተበገሰ ምዃኑ ርዱእ 
እዩ። ቈልዑ፡ ኣብ ትምህርቲ ድሓን 
ውጽኢት ከመዝግቡ ጸኒሖም፡ 
ጸወታ ምስ ኣብዝሑ ውጽኢቶም 
ክደክም ንርኢ ኢና። እንተኾነ፡ 
ጸወታ ድዩ ዘድክሞም ዘሎ ወይስ 
ካልእ ዘይርኣየና ጠንቂ’ዩ ምፍታሽ 
የድሊ። ምኽንያቱ፡ ጸወታ ኣብ 
ኵሉ መዳያት ህይወት፡ ብፍላይ 
ኣብ ኣካዳምያዊ ውጽኢት ተመሃሮ 
እወታዊ ጽልዋ’ዩ ዘለዎ። 

ቈልዓ፡ ዝለዓለ ብቕዓት ናይ 
ኣተሓሳስባ ከማዕብል፡ ንኹሉ ናይ 
ስምዒት ህዋሳቱ ዘነቓቕሕ፡ ሃብታም 
ተመኵሮ ከቕስሞ ዝኽእል ጸወታ 
ክጻወት የድሊ። ጸወታ፡ ሓንጐልና 
ካብ መሰረት፡ ማለት ካብ ፈርዒ 
ዋሃዮ ሓንጐል (ፊዝዮሎጂያዊ 
ግብረ-መልስን ናይ ውሕስነት 
ስምዒታትን) ጀሚሩ እናዓበየ፡ 
ንሊምፒካዊ ስርዓት (ማእከል 
ስምዒታት፡ ዝምድናታት፡ ማሕበራዊ 
ተራ…)፡ ኣብ መወዳእታ ኸኣ 
ንሓንጐላዊ ሽፋን (ምምሃር፡ 
ርትዓዊ ኣተሓሳስባን ምቍጽጻር 
ፍኑው ግብረ-መልስን) ንኸማዕብል 
የኽእሎ። ጸወታ፡ ኣብ ኩሉ ክሊ 
ዕድመ፡ መጠን ከለስትሮል (ናይ 
ጸቕጢ ሆርሞን) ናይ ምቕናስን 
ዶፖሚን፡ ኦክሲቶሲን ጋባን ዝበሃሉ 
ጥዑም ስምዒታት ዘምንጭዉን 
ዘህድኡን ከሚካላት ሓንጐል 
ናይ ምውሳኽን ሓይሊ ኣለዎ። 
ብዘይካ’ዚ ንጸጋማውን የማናውን 

ንፍቀ-ኽቢ ሓንጐልና ክጠምር 
ወይ ከወሃህድ ይኽእል። እዚ 
ማለት፡ ክንጸወት ከለና ሓንጐልና 
ብምልኣት ክንጥቀመሉ ንኽእል። 

ኣብ መስርሕ ምምሃር ምስትምሃር፡ 
ጸወታ ኣዝዩ ልዑል እወታዊ ጽልዋ 
ኣለዎ። ቈልዓ ምዝራብ እንተ 
ደንጕዩ፡ ምስ መሳትኡ ከም ዝጻወት 
ንገብር ኢና። እዚ ኸኣ ጸወታ 
ኣብ ምዕባለ ቋንቋን ናይ ምብህሃል 
ክእለትን ዘለዎ ዓቢ ተራ ካብ ምርዳእ 
ዝብገስ እዩ። ኣብ 2013 ኣብ 
ዝተኻየደ መጽናዕቲ፡ ካብ ትሑት 
ደረጃ ቍጠባ ዘለዎም ስድራቤት 
ዝመጽኡ ግን መጻወቲ ናውቲን 
ምስ ካብኦም ዝዓብዩ ቈልዑ ናይ 
ምውስሳእ ዕድል ዝረኽቡን ቈልዑ፣ 
ካብቶም ኣብ ዝሓሸ መነባባሮ 
ዝቕመጡ እንተኾነ ናይ ምውስሳእ 
ዕድል ዘይብሎም ቈልዑ፡ ዝበዝሐ 
ማህደረ-ቃላትን ዝሓየለ ናይ ቋንቋ 
ክእለትን ከም ዝተራእዮም ኣብሪሁ። 
ጸወታ ናይ ምዝካር ዓቕሚ’ውን 
የዕቢ እዩ። ክንመሃር ከለና፡ ኩሎም 
ናይ ስምዒት ህዋሳትና ምስ ዝነጥፉ 
ዝለዓለ ክንዝክር ይሕግዝ። ጸወታ 

ኸኣ ናይ ስምዒት ህዋሳትና 
ዘንቅሕን ክልቲኡ ንፍቀ-ኽቢ 
ሓንጐልና ኣብ ሓደ ግዜ ከነወሃህድ 
ዘኽእልን ኣገባብ ካብ ኮነ፡ ኣብ ግዜ 
ጸወት ዝገበርናዮ ክንዝክር ዝለዓለ 
ተኽእሎ ይህልዎ። 

ካብ ቍልዕነት ኣትሒዙ ንምሉእ 
ህይወትና ዘገድስ፡ ብመገዲ ጸወት 
ኣቢልና ከነማዕብሎ እንኽእል ካልእ 
ብልሒ፡ ስምዒታዊ ብልሒ ወይ 
ብልሒ ምሕደራ ስምዒት እዩ። ኣብ 
ጸወታ፡ ክንጻወቶ ዝወሃበና ተራ 
ኣሎ፣ ገለ ጸወታ ከኣ ብመልክዕ 
ውድድር ንጻወቶ ኢና። ንኣብነት 
ናይ ስፖርት ጸወታታት ኩሉ 
ብምልክዕ ውድድር እዩ ዝጽወት። 
ኵዕሶ እግሪ ዝጻወቱ ቈልዑ ክስዕሩ፡ 
ማዕረ ክወጽኡ ወይ ክሰዓሩ ከለዉ 
ዘንጸባርቕዎ ስምዒት ሓደ ኣይኮነን። 
ስለዚ፡ ኣብ ዝተፈላለየ ውጽኢት 
ዝተፈላለየ ስምዒታት ከንጸባርቑ 
ይረኣዩ። ኣብ ተመሳሳሊ መርስሕ፡ 
ነዚ ስምዒታት ዘመሓድርሉ ኣገባብ 
ክለማመዱ ዕድል ይረኽቡ። 
ብብዝሒ ቈልዑ ክጻወትዋ ዝርእያ 
ጸወታ ‘መርዓት መርዓት’ እያ። 

ጸወታን ኣካዳምያዊ ጽልውኡንጸወታን ኣካዳምያዊ ጽልውኡን
ቈልዑ መርዓት መርዓት ክጻወቱ 
ከለዉ ዘርእይዎ ናይ ምምሳል 
ብቕዓት ኣዝዩ’ዩ ዝደንቕ። ማዕረ 
ክንደይ ናይ ምስትብሃል ክእለት 
ኣለዎም’ውን የርእየና እዩ። 
በዚ ኣገባብ ጸወታ ኣቢሎም ከኣ 
እዮም ኣብ ሕብረተሰብ ዝግበር 
ንጥፈታትን ተራን ዝመሃሩ። ኣብ 
ዝበዝሐ ጸወታ ገዛ ገዛ፡ እቲ ወዲ 
ጸብሒ ክሰርሕ፡ እታ ጓል ከኣ 
መኪና ክትዝውርን ናብ ስራሕ 
ክትከይድን ኣይርኣኹን። እዚ 
ትምህርቲ ኣበይ ዝተማህርዎ ምዃኑ 
ምግማት ኣየሸግርን። 

ጸወታ፡ ዘለዎ እወታዊ ጽልዋ 
ጸብለል ዝበለ ይዅን እምበር፡ 
ኣገባብ ምስ ዘይነጸብቐሉ ኣሉታዊ 
ጽልዋ ከኸትል ይኽእል እዩ። 
ጸወታ፡ ቅርጺ ዘለዎ ወይ ዝተወደበ 
ዓይነትን ዘይተወደበ ዓይነትን፡ 
ተባሂሉ ኣብ ክልተ ይኽፈል። 
እቲ ቅርጺ ዘለዎ ወይ ዝተወደበ፡ 
ዕላማ ዘለዎ ኾይኑ ንገለ ውጽኢት 
ኢልና እንጻወቶ እዩ። ንኣብነት ኣብ 
ክፍሊ መመህር ንተመሃሮኣ ናይ 
ምምብህሃል ብቕዓቶም ንምዕባይ፡ 
ንሓደ ተመሃራይ ከም መምህር ነቲ 
ካልኣይ ከኣ ከም ተመሃራይ ገይራ 
ከተጻውቶም ትኽእል እያ። እቲ 
ካልኣይ ዓይነት ጸወታ፡ ዘይተወደበ 
ማለት ውጽኢት ዘይንጽበየሉ 
ዓይነት ጸወታ እዩ። ኩሉ ጸወታ ኣብ 
ሓንጐል ዝፈጥሮ ጽልዋ ኣሎዎ። 
እንተኾነ፡ ዘይተወደበ ዓይነት ጸወታ 
ክንጻወት ከለና፡ ዝፍጠር ጽልዋ 
ከነስተውዕለሉ ኣይንኽእልን። 
ስለዚ፡ ዝተወደበ ዓይነት ጸወታ 
ኣብ ትምህርቲ፡ ኣብ ኣካዳምያዊ 
ውጽኢት ተመሃሮ እወታዊ ጽልዋ 
ብኸምጽእ ዝኽእል ኣገባብ ስለ 
ዝምእዘን፡ ተመሃሮ ኣብ ትምህርቶም 

ዕብየት ከርእዩ የኽእል። ኣብ ዕላማ 
ዘይብሉ ጸወታ ምጽማድ፡ ሓንጐል 
ካብ ምድኻምን ካልእ ዘይተለለየ 
ኣሉታዊ ጽልዋ ምኽታልን ሓሊፉ 
ዘምጽኦ ፋይዳ የለን።

ጸወታ፡ ንኹሉ ናይ ስምዒት 
ህዋሳትናን ንኽልቲኡ ንፍቀ-
ኽቢ ሓንጐልናን ዘንቅሕ ኣገባብ 
እዩ። ስለዚ፡ ብዙሕ ኣእምሮኣውን 
ኣካላውን ጸዓት ክወስድ ከም ዝኽእል 
ክንዝንግዕ ኣይግባኣን። ቈልዑ 
ክጻወቱ እንተ ውዒሎም፡ ምሸት ከም 
ጽዑቕ ስራሕ ዝወዓሎም፡ ንእለታ 
ድቃስ ንቕጽ ይብሉ። ኣሉታዊ 
ጽልዋ ንምውጋድ፡ ናይ ጸወታ ግዜ 
ገደብ ክንገብረሉ የድሊ። ቅድሚ 
ትምህርትን መጽናዕትን፡ ዘህልኽን 
ንብዙሕ ሰዓታት ዝቕጽልን ጸወታ 
ዘይምጽዋት። እቲ ዝጽወት ጸወታ፡ 
ዝበዝሐ ናይ ስምዒት ህዋሳት ዘሳትፍ 
ዓይነት ጸወታ እንተ ኾነ ኸኣ ዝያዳ 
ኣዳምዒ ይኸውን። ‘ቪድዮ ጌም’ 
ምጽዋት ንትምህርቲ ብኣሉታ 
ካብ ዝጸልወሉ ሓደ ምኽንያት፡ 
ንሓደ ናይ ስምዒት ህዋስና (ማለት 
ዓይንና) ጥራይ ብጻዕቂ ዘንቅሕ ስለ 
ዝኾነ እዩ። እቲ ዝተረፈ ኣርባዕተ 
ናይ ስምዒት ህዋሳትና ካብ ስራሕ 
ወጻኢ እናኾነ ንኽኸይድ ይድርኽ። 
እቲ ብጻዕቂ ኣብ ንቑሕ ስራሕ 
ዝጽመድ ናይ ስምዒት ህዋስና 
ኸኣ ቀልጢፉ ክዳኸም ይረአ። 
‘ማማ ከተማ’ ዝበሃል ዓይነት ጸወታ 
ብኣንጻሩ፡ ብዙሕ ክፋል ኣእምሮናን 
ኣካልናን ዝጠልብ ዓይነት ጸወታ 
እዩ። እዚ ዓይነት ጸወታ፡ ብጕጅለ 
ዝጸወት ኮይኑ ንቘልዑ ግድላት 
ናይ ምፍታሕ፡ ምምርማርን ጥንቁቕ 
ዝኾነ ውሳነ ናይ ምሳድን ጥበብ 
ክምህሮም ይኽእል። ስለዚ ወለዲ 
ካብ ብድብድቡ ንጸወታ ንቃወም፣ 
ደቅና፡ እንታይ ዓይነት ጸወታ 
ይጻወቱ፡ መዓስ ይጻወቱን እንታይ 
ጽልዋ የምጽኣሎምን ምልላይ 
ኣገዳሲ ይገብሮ። 

ሄለን መኸታሄለን መኸታ

ጸወታ ንቘልዓ ኣብ ትምህርቲ ይሕግዞ ዶ ይሃስዮ?ጸወታ ንቘልዓ ኣብ ትምህርቲ ይሕግዞ ዶ ይሃስዮ?

1- ንኣካላዊ ዕብየት ይሕግዝ1- ንኣካላዊ ዕብየት ይሕግዝ

ኣእምሮናን ኣካላትናን ዝተኣሳሰረ 
እዩ። ኣእምሮና ስንክልና ምስ 
ዝጐንፎ፡ ኣካልና’ውን ይጽሎ እዩ። 
ዝበዝሑ ናይ ኣእምሮ ድስካለ 
ዘጓንፎም ቈልዑ፡ ኣብ ኣካላዊ 
ዕብየቶም’ውን ድስካለ የርእዩ 
እዮም። ጽቡቕ ኣጋጣሚ ኮይኑ፡ 
ከምዚ ብድሆ ዘለዎም ቈልዑ 
ከም ዝጻወቱ ምግባር፡ ኣብ ኣካላዊ 
ዕብየቶም እወታዊ ጽልዋ ኣለዎ። 
ዋላ ደኣ ዘገምታዊ ይኹን፡ ኣካላቶም 
ከንቀሳቕሱ፡ ምንቅስቓሳቶም 
ክቈጻጸሩን ሓይሊ ወይ ድልዳለ 
ክድልቡን የኽእል። 

2- ብልሓዊ ዓቕሚ የዕቢ2- ብልሓዊ ዓቕሚ የዕቢ

ብልሓዊ ብቕዓት፡ ናይ ምሕሳብ፡ 
ርትዓውነትን ናይ ምዝካርን 
ዓቕሚ የጠቓልል። ቈልዑ ኣብ 
ጸወታ ምስ ዝጽመዱ፡ ኣብ ቀጻሊ 

ኣገዳስነት ጸወታ፡ ኣእምሮኣዊ ስንክንልና ንዘለዎም ቈልዑኣገዳስነት ጸወታ፡ ኣእምሮኣዊ ስንክንልና ንዘለዎም ቈልዑ
ትምህርትን ዕብየትን ተጸሚዶም 
ኣለዉ ክብሃል ይከኣል። ንኣብነት፡ 
ቈልዑ ‘ገዛ ገዛ’ ምስ ዝጸወቱ፡ ኣብ 
ገዝኦምን ሕብረተሰብን ዘለዎም 
ተራ ብተዘዋዋሪ ይመሃሩ። ኣብ 
ነፍሲወከፍ ዝጻወትዎ ጸወታ ሓድሽ 
ነገር ስለ ዝመሃሩ፡ ተመጣጥነት 
ሓንጐሎም ብምዕባይ፡ ብልሓዊ 
ዓቕሞም ክዓቢ ይድርኽ። እዚ 
ብቕዓት’ዚ ኸኣ ናይ ምትዕጽጻፍን 
ሽግር ናይ ምፍታሕ ክእለቶምን 
ንኽዓቢ ይሕግዝ። ብተወሳኺ፡ 
ጸወታ፡ ከመይ ኢሎም ነገራት 
ተኣሳሲሮም ይሰርሑ ክርድኡ ስለ 
ዝሕግዝ፡ ናይ ምትእስሳር ዓቕሞም 
ንኽዓቢ ይጸሉ። ብዘይካ’ዚ፡ ናይ 
ኣእምሮ ስንክልና ዘለዎም ቈልዑ፡ 
ዘለዎም ፍሉይ ተውህቦ ከነለሊ 
ይሕግዝ እዩ። 

3- ማሕበራዊ ክእለት የዕቢ3- ማሕበራዊ ክእለት የዕቢ

ማሕበራዊ ክእለት፡ ምስ ካልኦት 
ሰባት እንገብሮ ርክባትን ዝምድናን 
ንምህናጽ ዘድልየና ጥበብ የጠቓልል። 
ቈልዑ ኣብ ግዜ ጸወታ ምስ 
መጻውቶም ብኸመይ ይተሓባበሩ፡ 
ይበሃሃሉን ከጻውቶም ዝኽእል 

ሕጊ ይነድፉን ክመሃሩ ይኽእሉ። 
ጸወታ፡ ቈልዑ እንታይ ዓይነት 
ማሕበራዊ ክእለት ይጐድሎም 
ከነለልየሉ እንኽእል መሳርሒ እዩ። 
ኣብ ሓደ ቦታ ንነዊሕ ግዜ ብዓቕሊ 
ክጻወቱ ዘይክእሉ፡ መጻወቲ 
ንብረት ንበይኖም ክብሕቱ ዝደልዩ፡ 
ብግቡእ ስምዒቶም ክገጹ ዝሽገሩ፡ 

ምስ ቈልዑ ክቐርቡ ዘይፈትዉን 
ካልእ በዳሂ ባህርያትን ዘለዎም 
ቈልዑ፡ ብመገዲ ጸወታ ጌርና 
ብድሆታቶም ብንጹር ከነለልዮ 
ንኽእል። ብተመሳሳሊ፡ ብጸወታ 
ኣቢልና ነዚ ባህርያት ከነማእዝኖን 
ዝድለ ጥበባት ማሕበራዊ ህይወት 
ክንምህሮምን ንኽእል። ኣብዚ 
መስርሕ፡ ወለዲ፡ መምህራን ወይ 
ኣለይቲ፡ ነዞም ቈልዑ እናኣጻወትና 
ንኸነማእዝኖም ዝዓመቘ ፍልጠትን 
ክእለት የድልየና። 

4- ጸወታ ከም ኣገባብ ፍወሳ4- ጸወታ ከም ኣገባብ ፍወሳ

ቈልዑ ክጻወቱ ከለዉ ዝጠዓመ 
ጠባይ እዩ ዘለዎም። ምኽንያቱ 
ጸወታ ጽቡቕ ስምዒታት ክስምዓና 
ዝገብር ከሚካላት ሓንጐል ከም 
ዝነዝዕ ስለ ዝገብር። ስለዚ፡ 
ኣእምሮኣዊ ስንክልና ዘለዎም 
ቈልዑ፡ ካብ ጸቕጥን ተወሳኺ ናይ 
ኣእምሮ ማህሰይትን ንምድሓን፡ 
ዘዘናግዖም ጸወታ ከም ዝጻወቱ 
ብምግባር ክንፍውሶም ንኽእል።

ሕርሻን 
መግብን

ፊልማዊት መዓሾፊልማዊት መዓሾ

ውሑስን መኣዛውን መግቢ ንዅሉ፣ ኣብ ኵሉ!

 ቁጠባዊ ረብሓታትቁጠባዊ ረብሓታት

ወሰኽ-ክብሪ ኣብ ሕርሻዊ ፍርያት፡ 
ኣብ ቁጠባ ሃገር ብሓፈሻ፡ ኣብ 
ገጠራዊ ቁጠባ ኸኣ ብፍላይ ዓብዪ 
ኣገዳስነት ዘሎዎ ቁጠባዊ ንጥፈትን 
ዋኒንን እዩ። ቁጠባ ሃገር ዝመሓየሽ፡ 
ቁጠባዊ ደረጃ ነፍሲ-ወከፍ ዜጋ 
ብሓፈሻ፡ ቁጠባ እቲ ሓረስታይ ከኣ 
ብፍላይ ምስ ዝመሓየሽ እዩ። ወሰኽ-
ክብሪ ኸኣ፡ ሓረስቶት ኣብ ምፍራይ 
ሕርሻዊ ፍርያት ጥራይ ከይተወሰኑ፡ 
ንሕርሻዊ ፍርያቶም ክብሪ ወሲኾም 
(ብዝተመሓየሸ ዓይነትን ዓቐንን) ናብ 
ዕዳጋ ከቕርብዎ ዘኽእል ንጥፈት እዩ። 
ዕብየት ወሰኽ-ክብሪ ኣብ ሕርሻዊ 
ፍርያት፡ ንሓረስቶት ጥራይ ዘይኰነ፡ 
ንእተፈላለዩ ክፋል ሕብረተሰብ ማለት 
ኣከፋፈልቲ፡ ኣጐዓዓዝቲ፡ ኣምጻእቲ፡ 
ለኣኽቲ፡ ናይ ጅምላን ንጽልን ነጋዶ፡ 
ናይ ጉልበት ሰራሕተኛታት ወዘተ. 
ዕድላት ስራሕ ዝፈጥር፣ ዕዳጋ 
ዘስፍሕ፣ ዓይነትን ብቕዓትን ሕርሻዊ 
ፍርያት ክመሓየሽ ዝድርኽ እዩ።

ረብሓታት ኣብ ኣፍረይትን ረብሓታት ኣብ ኣፍረይትን 
ተጠቐምትንተጠቐምትን

ምስፋሕ ወሰኽ-ክብሪ ኣብ ሕርሻዊ 
ፍርያት፡ ጠለብ ሕርሻዊ ፍርያት 
ብዓይነትን ዓቐንን ንኽዓቢ ይድርኽ። 
ጠለብ ምስ ዝዓቢ ኸኣ ዋጋ ሕርሻዊ 
ፍርያት ክውስኽ ይኽእል። ኣብ 
ሕርሻዊ ፍርያት ዝርአ ምውሳኽ 
ዋጋታት ከኣ ንኣፍረይቲ ብብዝሒ፡ 
ዓይነትን ብቕዓትን ዝወዳደር ሕርሻዊ 
ፍርያት ከፍርዩ ስለ ዘተባብዕ፡ ደራኺ፡ 
እኹል፡ ዓይነታውን ብቑዕን ሕርሻዊ 
ፍርያት ብምዃኑ፡ ንኣፍረይቲ 
ሰፊሕ ረብሓ ዝፈጥር ቁጠባዊ 
ንጥፈት እዩ። ብተወሳኺ፡ ወሰኽ-
ክብሪ ብኽነት ሕርሻዊ ፍርያት ስለ 
ዘጕድል፡ ኣፍረይቲ ካብቲ ብወሰኽ-
ክብሪ ዝሸጥዎ ሕርሻዊ ፍርያቶም፡ 
ዝሓሸ ኣታዊታት ንኽረኽቡ፡ ነቲ 
ርቡሕ ኣታዊታት ከኣ ኣብ ሕርሻዊ 
ዋኒን ወፍሪ ከስፍሑ ስለ ዘኽእል 
ከምኡ’ውን ንዝያዳ ስራሕ ስለ 
ዝድርኽ፡ ተራባሒ ረብሓታት ዘሎዎ 
ንጥፈት እዩ። 

ብተመሳሳሊ፡ ወሰኽ-ክብሪ ኣብ ሕርሻዊ 
ፍርያት፡ ንተጠቐምቲ ሕርሻዊ ፍርያት 
እውን ቀጥታውን ዘይቀጥታውን 
ረብሓታት ዘሎዎ ቁጠባዊ ንጥፈት 

እዩ። ምኽንያቱ፡ ወሰኽ-ክብሪ ሕርሻዊ 
ፍርያት፡ ቀረብ ሕርሻዊ ፍርያት 
ብዓይነትን ዓቐንን ክዓቢ ይድርኽን 
የተባብዕን፣ ተጠቐምቲ ዝደልዪዎ 
ዓቐንን ዓይነትን ሕርሻዊ ፍርያት 
ንኽዕድጉ ምርጫ ይህብ፣ ብቕዓቱ 
ዝተመሓየሸን ዝተረጋገጸን ፍርያት 
ክሽምቱ ዕድል ይኸፍት፣ ቀረብ 
ክዓቢ ስለ ዘኽእል ድማ ተጠቐምቲ 
ከከም ዓቕሞምን ኣታዊታቶምን 
ሕርሻዊ ፍርያት ክሽምቱ ዕድል 
ይፈጥር። ቀረብ መኣዛዊ መግብታት 
ስለ ዘስፍሕ፡ ቀረብ ሕርሻዊ ፍርያት 
ብዓቐንን ዓይነትን ጥራይ ዘይኰነ፡ 
ቀረብ ሕርሻዊ ፍርያት ብግዜን 
ቦታን ክዝርጋሕ የጣጥሕ። ወሰኽ-
ክብሪ ንተጠቐምቲ’ውን ዓቢ ረብሓ 
ዝህብ ቁጠባዊ ንጥፈት እዩ። በዚ 
ኸኣ፡ ወሰኽ-ክብሪ፡ ረብሓ ዅሎም 
ኣብዚ ቁጠባዊ ንጥፈት ብቐጥታን 
ብዘይቀጥታን ዝዋስኡ ኵሎም ኣካላት 
ብሓፈሻ፡ ኣፍረይትን ተጠቐምትን 
ከኣ ብፍላይ ስለ ዘዕቢ ኣዝዩ ኣገዳስን 
ክተባባዕ ዘሎዎን እዩ። ምኽንያቱ፡ 
ረብሓ ኣፍረይቲ፡ ረብሓ ተጠቐምቲ 
ካብ ኰነ፡ ነዚ ተማላላኢ ዝምድና 
ዘዕዝዝ ቀለቤታዊ ሜላ፡ ምዕባለ 
ሕርሻዊ ጽላት ምኽታል ግዚኡ እዩ።

 ወፍሪ ኣብ ወሰኽ-ክብሪ   ወፍሪ ኣብ ወሰኽ-ክብሪ  

ብሓፈሻ ወፍሪ ኣብ ሕርሻዊ ጽላት፡ 
ሰሓብን ዓዳምን ካብ ዝገብሩ ተዛማዲ 
ረብሓታት፡ ሰፊሕ ዕድላት ኣብ ቅድመ-
ምፍራይ ሕርሻዊ ፍርያት፡ ማለት 
ኣቕርቦት ጥረ-ንዋት ሕርሻ፡ ሕርሻዊ 
ኣገልግሎታት፡ ምፍራይ ሕርሻዊ 
ፍርያትን ድሕረ-ፍርያት ሕርሻዊ 
ምህርትን፡ ምክፍፋልን መሸጣን 
ሕርሻዊ ምህርቲ ካልእ ተዛማዲ 
ንጥፈታትን ዓቢን ዘይተመዝመዘን 
ዕድላት ስራሕ ስለ ዝፈጥር እዩ። 
ወሰኽ-ክብሪ ኣብ ሕርሻዊ ፍርያት 

ድማ ገና ዘይተመዝመዘን ዕድላት 
ወፈሪ ክካየደሉ ዝኽእልን ንጥፈት 
እዩ። 

ደረጃ ምዕባለ ወሰኽ-ክብሪ ሕርሻዊ 
ፍርያት ኣብ ሃገርና ኣብ ግምት 
ብምእታውን ዘለዉ ዕድላት 
ብምግንዛብን፡ ኣብዚ ኣዝዩ ኣገዳሲ 
ንጥፈት ዘሎ ዕድላት ወፍሪ፡ ናይ 
ግዚን ዓቕምን ሕቶ ደኣ እምበር፡ 
ሰሓብን ኣኽሳብን ምዃኑስ ዘጠራጥር 
ኣይኰነን። ምኽንያቱ፡ እቲ ዕድላት 
ኣብ ወሰኽ-ክብሪ ሰፊሕ፡ እቲ 
ድልየታት ንወሰኽ-ክብሪ ዘሎዎ 
ሕርሻዊ ፍርያት ከኣ ብዙሕ ስለ 
ዝዀነ። 

ወሰኽ-ክብሪ ከም ሕርሻዊ ዋኒንወሰኽ-ክብሪ ከም ሕርሻዊ ዋኒን  

ወሰኽ-ክብሪ ኣብ ሕርሻዊ ዋኒን፡ 
ኣካል ናይ’ቲ ኣብ ምምዕባል ቀለቤት-
ክብሪ (Value chain) ናይ ነፍሲ-
ወከፍ ሕርሻዊ ፍርያት ከም ኣገዳሲ 
ተበግሶን መጠነ ንኡስ ወፍሪ ኣብ 
ሕርሻዊ ዋኒንን ዝርአ ንጥፈት’ዩ። 
ዝዀነ ቍጠባዊ ንጥፈት፡ ክሳብ 
ክንደይ ኣኽሳብን ኣዐዋትን ይኸውን፡ 
ኣብ ዝካየደሉ ምድላው፡ እንውንኖ 
ዓቕምን ዘሎና ሓበሬታን እዩ 
ዝምርኰስ። 

ሓረስቶት ከም ኣፍረይቲ ናይ’ቲ 
ንወሰኽ-ክብሪ ዘገልግልን ጥረ-ንዋት 
ወይ ወሰኽ-ክብሪ ዝካየደሉ ፍርያት 
ሕርሻ፡ ኣብ ምፍራይ ሕርሻዊ 
ፍርያት ጥራይ ከይተደረቱ፡ መጠነ 
ንኡስ እውን ይኹን፡ ተበግሶታት 
ወሰኽ-ክብሪ ክጅምሩ ከም ስትራተጂ 
ተታሒዙ ክድገፍን ክጕስጐሰሉን 
ኣድላዪ ጥራይ ዘይኰነ፡ እዋናዊ’ውን 
እዩ። ምኽንያቱ፡ ምስ ምዕባይን 
ምስፋሕን ወሰኽ-ክብሪ ኣብ ሕርሻዊ 
ፍርያት፡ ሓረስቶት ሃገርና ኣብቲ 
ዝያዳ ዝመልክዎን ነዊሕ ተመኵሮ 
ዝወነኑሉን መስርሕ ምፍራይ ሕርሻዊ 
ፍርያት ከተኵሩ ዝድለ’ኳ እንተዀነ፡ 
ኣብዚ መሰጋገሪ ግዜ ግን፡ ሓረስቶት 
እውን ኣብ ሕርሻዊ ፍርያቶም 
ወሰኽ-ክብሪ ከተኣታትዉን ቁጠባዊ 
ረብሓታቶምን ዓቕምታቶምን ከዕብዩ 
ዕድላት ዝፈጥርን ብምዃኑ፡ ዝያዳ 
ሞያዊ ስራሕን ጸጋታትን ዝሓትት 
ዕማም እዩ።                

ተራን ኣበርክቶን ዝተፈላለዩ ኣካላት፥ ተራን ኣበርክቶን ዝተፈላለዩ ኣካላት፥ 

ሚኒስትሪ ሕርሻ ከም ቀላሲ ሕርሻዊ 

ልምዓት ናይ’ዛ ሃገር፡ ዓቕምን 
ኵነታትን ብዝፈቕዶ፡ ወሰኽ-ክብሪ 
ኣብ ሕርሻዊ ፍርያት ከተባብዕን 
ክጕስጐሰሉን፡ ዘድሊ ዓቕሚ ክሃንጽን 
ጸኒሑን ኣሎን። ከም መርኣያ ናይ’ዚ 
ኸኣ፡ ብዘለዉዎ ትካላዊ ኣሰራርሓን 
ዕማማትን፡ ካብ ነዊሕ ዓመታት 
ኣትሒዙ ኣብ ወሰኽ-ክብሪ ዘተኰሩ 
እተፈላለዩ ስልጠናታት ንሓረስቶት፡ 
ክኢላታትን ትካላትን ክህብ ጸኒሑን 
ኣሎን። ኣብዚ ቀረባ ዓመታት ከኣ፡ 
ኣሃዱ ምምዕባል ሕርሻዊ ዋኒንን 
ምውህሃድ ወፍርን ብምቛም፡ ምስ 
ዝምልከቶም ጨናፍር ሚኒስትሪ 
ሕርሻን ካልኦት ኣካላትን ኣብ 
ምስራሕ ይርከብ።

ወሰኽ-ክብሪ ኣብ ሕርሻዊ ዋኒን፡ 
ብዝተራቐቐ መሳርሒታትን 
ቴክኖሎጅን ጥራይ ዝድገፍ ንጥፈት 

ከም ዘይኰነ ብምርዳእ ኸኣ፡ 
ብደረጃ ሓረስቶትን ማሕበራት 
ኣፍረይትን፡ ሕርሻዊ ፍርያት ጸርዩ፡ 
ተደሪጁ፡ ብዓቐኑን ዓይነቱን ተፈልዩ፡ 
ብእተፈላለዩ ዓቐንን ዓይነትን ከም 
ዝቐርብ ምግባር እውን ኣካል ወሰኽ-
ክብሪ ምዃኑ ብምግንዛብ፡ ሰፊሕ 
ጎስጓሳትን ምኽርን ንሓረስቶትን 
ክኢላታታን ከም ዝወሃብ ምግባር 
እዋናውን ኣገዳስን ምዃኑ ርዱእ 
እዩ። ንዓወት እዚ ኣገዳሲ ኣካል 
ሕርሻዊ ልምዓትን ዋኒንን ከኣ፡ 
ምውህሃድ ኵሎም ዝምልከቶም 
ኣካላት መንግስቲ፡ ሓረስቶትን 
መሻርኽቲ ልምዓትን ወሳኒ እዩ።

ምንጪ፡ መጽሔት ፍረ-ጻዕሪ ቍ.4
ብምስግና ዑቕባስላሴ

ሚ/ሪ ሕርሻ

ወሰኽ-ክብሪ ኣብ ሕርሻዊ ፍርያት
 ኣገዳስነቱን ረብሓታቱን 

ክቡራት ኣንበብቲ ዓምዲ ፍረ-ጻዕሪ፡ ኣብ ዝሓለፈ ሕታም ንሓፈሻዊ መብርሂ ወሰኽ ክብርን ጽልዋኡ ኣብ 
ጽላት ሕርሻዊ ፍርያትን ዝድህስስ ትሕዝቶ ቀሪቡ ነይሩ። ኣብ ናይ ሎሚ ዓምዲ ድማ ንቑጠባዊ ረብሓታቱ፡ 
ረብሓታት ኣብ ኣፍረይትን ተጠቐምትን ከምኡ’ውን ወፍሪ ኣብ ወሰኽ ክብርን ካልእን ዘመልክት ትሕዝቶ 
ካልኣይን መወዳእታን ክፋል ቀሪቡ ኣሎ።

ካልኣይን መወዳእታን ክፋል

ኣቶ ምስግና ዑቕባስላሴ

መ
ኣዛ ፍረ ጻዕሪ 

ምስ 

ኣስመ
ረት ዳምር ዘድልዩ ጥረ ነገራትን ዓቐንንዘድልዩ ጥረ ነገራትን ዓቐንን

ግዕዝም (ባህላዊ መግቢ ብሄረ ሳሆ)ግዕዝም (ባህላዊ መግቢ ብሄረ ሳሆ)

መጀመርታ፡ ጤል ተሓሪዳ በብኽፋሉ ትፈላለ ወይ ናይ ውሽጢ ኣካላት ከም 
ጸሊም ከብዲ፡ ኵሊትን መዓንጣን ምስ ቀይሕ ስጋ ነዳሉ። ካብቲ ቀይሕ ስጋ 
ብደቂቕ መቲርና፡ ቁሩብ ስብሒ ወሲኽና፡ ናብቲ ጨጎራ ከም ጁባ ሰሪሕና 
ነእትዎ። ቀጺልና፡ ብጽሩይ ዕንጸይቲ ንሰፍዮ ወይ ንዓጽዎ (ኣውሊዕ ወይ ታህሰስ) 
ምጥቃም ይከኣል። ብድሕር’ዚ ኣብ ዝፈልሐ ማይ ጨው ጥራይ ኣእቲና ነብስሎ። 
ምስ በሰለ ኣብ ሸሓኒ ብምግምጣል ንምገቦ።

መስተ፦ መስተ፦ ማይ መዓር (በጥዒ)፡ መዓር ብማይ በጽቢጽና ብምድላው፡ ምስቲ ተዳልዩ 
ዘሎ መግቢ ብምቕራብ ንሰትዮ።

ኣገባብ ኣሰራርሓ መግቢኣገባብ ኣሰራርሓ መግቢ

• 1 ኺሎ ቀይሕ ስጋ ጤል
• ጸላም ከብዲ 1 ኺሎ
• መዓንጣ
• ኵሊት
• መዓር 100 ግራም
• ጨው ከም ኣድላይነቱ
• ማይ (ንመብሰልን 

መበጽበጽን መዓር)

“ኣቦይ ፍቓዱ ማልሰይ ምሃብ ኣብዮምኒ፡
” እናተነኽነኸ ተዛረበ። 

“ማ...ል...ሰ…ይ፡” ጨደረት። “እሂ 
እንታይ ረኺብዎም?” ገጻ ኣአሺዃ 
ፈከረት። ተቛያቚት ሰበይቲ እያ። ቈይቊ 
ዝጽልኣ ሰበይቲ ኣይኮነትን። ብፍላይ ብደቃ 
ዝመጽኣ ኣኺልዎ እዩ። 

“እንድዒ …ዋ…ላ ሓንቲ ዘይገበርኩስ 
እዚኣን እየን ማልስካ ኢሎም ዘይማልሰይ 
ሂቦምኒ፡” ‘ይ..ይ…ይ፡’ ኢሉ እናበኸየ 
ተዛረበ። ገጹ ብንብዓት ተሓጸበ። ካብ ክልተ 
መሳኹቲ ኣፍንጭኡ እውን ንፋጥ ክወጽእ 
ጀመረ። ብውሽጡ ግን ጣዕሳ ይስመዖ 
ነበረ።

“እስከ ንዓናይ… ኣውሪዱለይዶ ለምለም! 
እንታይ ዝገበረ ቈልዓ እዩ ክንድ’ዚ ዝበኪ 
እ..እ..” ሓንሓነት። ንወዳ ብጸጋማይ ኢዱ 
ወጢጣ ድማ፡ ናብታ ድኳን ኣምረሐት። ደቂ 
ገዛውቱ ንተመስገን ደድሕሪኦም ሰዓቡ። 
ዘሐጒስ ፊልም ከምዝርኣዩ ድማ ተገረሙን 
ተፈስሁን። በቲ ናህሪ ናይ ወይዘሮ ለምለም 
ገለ ነገር ከም ዝርእዩ ኣይሰሓትዎን። በቲ 
ኣሰጓጉመኣ ድማ፡ ኣብ ሓደ ቦታ ተዕርፍ 

ኣይትመስልን ነበረት። እቲ ምስ ተመስገን 
ኮይኑ ዝሓንሸሸ ዓርኩ ግን፡ “ነገር መጺኣ፡
” ኢሉ ምስኦም ኣይሰዓበን። ኣብ ሓደ 
ኵርናዕ ተጸጊዑ ነቲ ፍጻመ 
ክዕዘቦ መረጸ።

“ስምዑ’ስከ እዚ ቈልዓ እንታይ 
ገይርኩም’ዩ ክሳብ ክንድ’ዚ 
ዝበኪ ዝገበርኩሞ? ንሕና እኮ 
ናብዚ ድኳን ክገዝእምበር ክበኪ 
ኣይሰደድናዮን! ኣብዚ ገዛውቲ 
ብዙሓት ድኳናት ከምዘሎዋ 
ዘንጊዕኩም መስለኒ!” ተገሪጫ 
ኣጕባዕበዐት ናብቲ ድኳን 
እትው ምስ በለት። ብዕድመ 
ክንዲ ኣቡኣ ይኾኑ’ዮም። 
ብወዳ ስለዝሓረቐት ግን ደፈረቶም። ኣብ 
እትቋየቘሉ ግዜ ሽምጣ ናይ ምሓዝ ልምዲ 
ኣለዋ። ተገቲራ ድማ ቈመት። እቶም 
ቈልዑ’ቲ ገዛውቲ፡ ገሊኦም ኣብ ውሽጢ 
እቲ ድኳን፡ ገሊኦም ድማ ኣብ ኣፍደገ’ቲ 
ድኳን ዓጐጉ።

“ደሓን ህድእ እሞ በሊ፡ ለምለም ጓለይ፡

ትምህርቲ ብዓል ድኳን ዛንታ
” ነታ መነጸሮም ኣመዓራረዩዋ። ቀጺሎም፡ 
“ቀዳማይ ነገር ከምዚ ኢልኪዮ ዘለኺ 
ካብ ገዛ ኣይውጻእን እዩ። እንተወሓደ 

ንእሽቶ ነጸላ ክትጕልበቢ ነይሩኪ እምበር 
ጽልልቲ ትመስልስ ኤ..እ…፡” ክምስ በሉ። 
ብባህሪኦም ቊጡዕ ኣቦ ኣይኮኑን። ‘ድኳን 
ዝኸፍት ፍሕሹው ገጽ ይወንን፡’ እትብል 
ብሂል ይጥቀሙላ እዮም።

“ኣየእትወኩምን’ዩ ናይ ነብሰይ… ነጸላዶ 
ገለዶ ከኣ ትብሉ... ጥራይ ማልሱ ሃብዎ፡” 
ርእሳ እናነቕነቐት ብነድሪ ተዛረበት።

“ማልሱ እኮ እንሀለ ኣብዚ ጣውላ …. 
ንሱ ግን፡ ገዲፉዎ ከይዱ፡” ናብቲ ኣብ 
ጣውላ ዝነበረ ማልስ ኣመልከቱ። ቈልዑ 
ናይቲ ገዛውቲ ልቦም ማንታ ማንታ 
እናወቕዐት ትዕዝብቶም ቀጸሉ። ብዘይካ 
ከበሮ ኣዒንቶም ካልእ ኣካላቶም ደሪቑ 
ነበረ። መወዳእታ ናይታ ፍጻመ ክዕዘቡ ከኣ 
ተሃንጥዮም ነበሩ።

“እዚ ጥራይ ኣይኮነን ማልሰይ…፡
” ተመስገን ተዛረበ እናተነኽነኸ። ምስቲ 
ዝነበሮ ርስሓት ድማ በቲ ንብዓት ዝተሓጽበ 
ምዕጉርቱ ጽርይ በለ።

“ኣየ ተመስገን!” ቀው ኢሎም ጠመትዎ። 
ቀጺሎም፡ “ኣብ ግዜ ቁልዕነትካ ጠባይ 
ወንን ተመስገን ወደይ፡” ተመስገን ርእሱ 
ኣድነነ። ኣቦይ ፍቓዱ ዘረባኦም ቀጺሎም፡ 
“ኣነ ኣቦሓጎኻ ስለዝኾንኩ ኣየታልለካን 
እየ። እንተ ንስኻ ግን ንዓይ ከተታልለኒ 
ፈቲንካ…. ጌጋ መዓልቲ ውዒልካ ዝወደይ፡
” ከንፈሮም ነኸሱ። ገጾም’ውን ኣሰሩ። 
ንኹሎም እቶም ቈልዑ ምስ ተዓዘቡ፡ 
ክዛረቡ ጀመሩ። “ካብ ምብካይ…፡” 
ዘረብኦም ከይዛዘሙ፡ ወይዘሮ ለምለም ቈየቛ 
ጀመረት።

ይቕጽል...

ሓሙሻይ ክፋል

ዕዉታት ስእሊ 
ፍቱዋት ተመሃሮ ብምኽንያት ሓድሽ ዓመት 2025 ኣብ ዝተገብረ ውድድር ስእሊ ዝተዓወቱ 

ተመሃሮ እዞም ዝስዕቡ ኰይኖም፣ ካብተን ዕዉታት ስእልታት ንገለ ኣቕሪብናልኩም ኣለና። ነዞም 
ናይ ጽባሕ ቀባእትና በብወገንኩም ከተተባብዕዎም ንላበወኩም፡ ሰናይ ንባብ!

ዕዉታት 2ይን 3ይን ክፍሊ

ስም ተመሃራይ ክፍሊ ቤት ትምህርቲ ኣርእስቲ ስእሊ

ኢኮንያስ ኤፍሬም 2 ጎዳይፍ ቀጠልያ

ሰሊሆም ሰለሙን 3 ዓወት ተጋዳላይ

ሰናይ ጸሃየ ተኽለ 3 ኣስሙድ
ሳላ ጀጋኑ 

ጸሓይና በሪቓ

ዕዉታት 4ይን 5ይን ክፍሊ

ስም ተመሃራይ ክፍሊ ቤት ትምህርቲ ኣርእስቲ ስእሊ

ሜላንዳ ቴድሮስ 4 ተኽሊ
ኤርትራ ኣብ 

ክልተ መድረኻት

ራሄል ኣሰፋው 4 ተኽሊ ጓል

ተመስገን ሙሉጌታ 5 ዓወት ልምዓት
ዕዉታት 6ይ ክሳብ 8ይ ክፍሊ

ስም ተመሃራይ ክፍሊ ቤት ትምህርቲ ኣርእስቲ ስእሊ

ሴም ኣማን 8 ብድሆ ዝኽሪ ንእስነት

ላሜክ ፍጹም 8 ዓወት ብሄራት ኤርትራ

ቢለን ኣርኣያ 8 ደምበ ሰምበል Green Future

ብፍሉይ ዝተሸለሙ 9ይ ክሳብ 11 ክፍሊ

ስም ተመሃራይ ክፍሊ ቤት ትምህርቲ ኣርእስቲ ስእሊ

ሳሙኤል በርሀ 11 ሰማእታት ፕረሲደንት

ሮዳና ኣብርሃም 10 ደንደን ተመስጦ ኣብ ክፍሊ

ፒትያስ ኣማኑኤል 10 ሓርነት ሓብተይ

ዕዉታት 9ይ ክሳብ 11 ክፍሊ

ስም ተመሃራይ ክፍሊ ቤት ትምህርቲ ኣርእስቲ ስእሊ

ገሊላ ዮውሃንስ 9 ሰማእታት ትጽቢት

ዘካርያ ሰላሓዲን 9 ሰማእታት ፈረስ

መርሲ ኤፍሬም 10 ባርካ ናበይ ኢና

ማዝን ሙስጦፋ 11 ሰማእታት ጽባቐ ናይ ማይ

ዮርካቤት ታደሰ 11 ደምበ ሰምበል ካተድራል

ሀ. 2025=  (20+25)2

ለ. 2025=  (1+2+3+4+5+6+7+8+9)2

ሐ. 2025=  13+23+33+43+53+63+73+83+93

ኣገረምቲ ቊጽርታት ዓመተ 2025

ፈሪሓ ኣሕመድ

ካብዛ ተዋሂባ ዘላ ሰንጠረዥ ነዞም እትዕዘብዎም ዘለኹም ስእልታት 
ርኸቡ። እትረኽብዎም ቃላት ንትኹል፡ ንጋድምን ንስያፍን ክኾኑ 
ይኽእሉ። ግዜ ብምሓዝ ኣብ ክንደይ ደቓይቕ ከምዝወዳእኩሞ 
ኣረጋግጹ። ሰናይ ስራሕ!

ሓ ር ገ ጽ ዘ ን ቢ ል ስ ሽ

ሰ ሰ ያ ስ ካ ኤ ያ ሰ ስ ል

ስ ማ ማ ት ሮ ባ ራ ጸ ሓ ይ

ስ ድ ም ዝ ኩ ሳ ፍ ን ላ ገ

ማ ክ ን ተ መ ን ዕ ፈ ረ ስ

ን ድ በ ድ ሕ ፍ ል ጭ ም ዕ

ቲ አ ራ ር ት ላ ድ መ ት ማ

ለ ድ ድ ክ ጽ ል ሓ ቐ ላ ዝ

ል ጤ ድ ል ኽ ዕ ድ ስ ዓ ጽ

1ይ ቤት-ፍርዲ ዞባ ማእከል 
ኣስመራ

ከሰስቲ 1. ወራ/ነፍ ወልዱ ስብሃቱ ሃይሉ 
ወራ/ነፍ ወረደሽ ኣብርሃ ሓጎስ 2.ግርማይ 
ወልዱ ስብሃቱ፡ ተኸሰስቲ 1.1ኣስቴር 
ኣፈወርቂ 1.2 ዳዊት ኣፈወርቂ 1.3 
ቢንያም ኣፈወርቂ 1.5 ልእልቲ ኣፈወርቂ 
1.7 ሚልዮን ኣፈወርቂ 1.8 ማክዳ 
ኣፈወርቂ 2. ኣበበ ወልዱ 9. ኣለማዮ 
ወልዱ ስብሃቱ ናይ ምቅሊት ውርሻ 
ክሲ ቀሪቡልኩም ስለዘሎ፡ ብጋዜጣ 
ሓዳስ ኤርትራ ተጸዊዕኩም ን18/2/25 
ኣብ ቤ/ፍ 2ይ መጋባእያ ቁ.49 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

ከሰስቲ ወረ/ነፍ እምሃ ኣረጋይ መብራህቱ፡
ወረ/ነፍ ምሕረት ሓጎስ ሞሳዝጊ፡ ኣድሓነት  
እምሃ ኣረጋይ፡ ተኸሳሲት ቁ.2 ወ/ሮ 
ጽገወይኒ እመሃ ኣረጋይ ከሳሲት ኣድሓነት 
እመሃ ኣረጋይ ናይ ወለድና ውርሲ 
ዝረኸብናዮ ዘይንቀሳቐስ ንብረት ገዛ 
ምቅሊት ክፍጸም ዝብል ክሲ ስለዘቕረበት፡ 
ብኣካል ወይ ብሕጋዊ ወኪል ን20/2/25 
ኣብ ቤ/ፍ 9ይ መጋባእያ ቁ.32 ቅረቢ። 
እንተዘይቀሪብኪ፡ ጉዳይኪ ኣብ ዘየለኽሉ 
ክረአ ምዃኑ ነፍልጥ።

ትርሓስ ገብረስላሴ ተስፋይ፡ ሓውና 
ዘርእማርያም ገብረስላሴ ተስፋይ 
ስለዝዓረፈ፡ ኣነ ምስ 3 ኣሕዋተይ ወረስቲ 
ምዃንና ይረጋገጸልና ስለ ዝበለት፣ 
ዝቃወም እንተሎ፡ ን13/2/25 ኣብ ቤ/ፍ 
9ይ ቁ.32 መጋባእያ ይቕረብ።

ኣብ መንጎ ብፍ/በ/መሰል ወረ/ነፍ 
ተወልደ በራኺ ነፍ/ኣወጣሽ ረዳእ ማና፡ 
ሳባ ተወልደ በራኺ ብፍ/በ/ዕዳ በላይነሽ 
ተወልደ በራኺ፡ ጸጋይ ተወልደ በራኺ፡ 
ማክዳ መስፍን ተወልደ፡ ሰላም መስፍን 
ተወልደ፡ ዩስራ መስፍን ተወልደ፡ ሓድሽ 
ገብረማርያም፡ ኮኾብ ገብረማርያም፡ ራህዋ 
ገብረማርያም፡ ደረስ ገብረማርያምን ናይብ 
ገብረማርያምን ንጹር ኣድራሻኹም 
ስለዘይተፈልጠ፡ ብጋዜጣ ሓዳስ 
ኤርትራ ተጸዊዕኩም ን20/2/25 ኣብ 
ቤ/ፍ 6ይ መጋባእያ ቁ.41 ቅረቡ። 
እንተዘይቀሪብኩም፡ ጉዳይኩም ኣብ 
ዘየለኹምሉ ክረአ ምዃኑ ነፍልጥ።

1ይ ደረጃ ቤት-ፍርዲ 
ዕዳጋ እኽሊ

ወ/ሮ ዛይድ ኣስገዶም ኣብርሃ፡ 
ብዓል ቤተይ ዘገ ገብረታትዮስ ሃብተ 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ከኣ ወረስቲ 
ምዃኖም ይረጋገጸሎም ስለ ዝበለት፣ 
ዝቃወም እንተሎ፡ ን20/2/25 ኣብ ቤ/ፍ 
7ይ መጋባእያ ይቕረብ። 

ኣማኑኤል ኣስመላሽ ጸጋይ፡ ሓወይ 
ሚኪኤል ኣስመላሽ ጸጋይ ስለዝዓረፈ፡ ኣነ 
ምስ 5 ኣሕዋተይ 3 ህልዋት 2 ተተካእቲ 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን20/2/25 ኣብ ቤ/ፍ 
8ይ መጋባእያ ይቕረብ። 

ካሳሁን ታፈሰ ወንድም ምባል ተሪፉ፡ 
ካሳሁን መብራህቱ ወልደገርግሽ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/2/25 ኣብ ቤ/ፍ 6ይ 
መጋባእያ ይቕረብ።

ኣቶ ዓንዶም ነማርያም ገብረመድህን፡ 
ብዓልቲ ቤተይ ብርሂን ሃብተገርግሽ 
ባሪያሚካኤል ስለዝዓረፈት፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ከኣ ወረስቲ ምዃኖም ይረጋገጸሎም ስለ 
ዝበለት ዝቃወም እንተሎ፡ ን21/2/25 ኣብ 
ቤ/ፍ 7ይ መጋባእያ ይቕረብ። 

ኣቶ ዮናስ መንግስተኣብ፡ ወደይ 
ኪሩቤል ዮናስ ስለዝዓረፈ፡ ኣነ ምስ ብዓልቲ 
ቤተይ ወረስቲ ምዃንና ይረጋገጸልና ስለ 
ዝበለ፣ ዝቃወም እንተሎ፡ ን21/2/25 ኣብ 
ቤ/ፍ 6ይ መጋባእያ ይቕረብ። 

1ይ ደረጃ ቤት-ፍርዲ ዓዲ 
ጓዕዳድ

ከሳሲ ኣቶ ኣማኑኤል ፍስሃ ሰለሙን፡ 
ተኸሳሲ ወረ/ነፍ ተኽለ ኣበራ ተመስገን፡ 
ወይ’ውን ኣብቲ ጊዜ መሸጣ ወኪል 
ዝነበረት ትርሓስ ገብረኣብ ወልደዮውሃንስ፡ 
ናይ ስም ምትሕልላፍ ናይ ገዛ መኪና 
ዓይነታ ኪያ ER-1A-1089 ክሲ 
ተመስሪቱልኩም ስለ ዘሎ፡ ብኣካል ወይ 
ብሕጋዊ ወኪል ን3/3/25 ኣብ ቤ/ፍ 
ቅረቡ። እንተዘይቀሪብኩም፡ ጉዳይኩም 
ኣብ ዘየለኹምሉ ክረአ ምዃኑ ነፍልጥ።

 1ይ ቤት-ፍርዲ ድባርዋ

ንግስቲ ገብረክርስቶስ፡ ወደይ ወልደትንሳኤ 
ደበሳይ ስለዝዓረፈ፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን28/2/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ዓዲ ዃላ

ዘሚካኤል የማነ ገብረመስቀል ምባል 
ተሪፉ፡ ኤፍሬም የማነ ገብረመስቀል 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ኣብርሃም ግርማጼን ወልዳይ ምባል 
ተሪፉ፡ ፎቶ ግርማጼን ወልዳይ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ሚኪኤል ጸጋይ ተስፋገርግስ ምባል 
ተሪፉ፡ ፍትሓዊ ጸጋይ ተስፋገርግስ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ለተገብሪኤል ኣማኒኤል ኣብርሄ ምባል 
ተሪፉ፡ ለምለም ኣማኒኤል ኣብርሄ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ወ/ሮ ሰላም መንግስቱ ነጋሽ፡ ብዓል ቤተይ 
ኣቶ ተኽለማርያም ሃብተ ስለዝተሰወአ፡ ኣነ 
ምስ 3 ደቁ ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ ን13/2/25 
ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ወ/ሮ ጅምዓ ዓሊ ሳልሕ፡ ብዓል ቤተይ ሙሳ 
ዑመር ኣሕመድ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 6 ደቁ 
ድማ ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን18/2/25 
ኣብ ቤ/ፍ ይቕረብ።

1ይ ቤት-ፍርዲ ዓዲ ቐይሕ
ገብረመስቀል ዓንደ ባህታ ምባል ተሪፉ፡ 

ገብረመስቀል ዘውደ ኣድሓኖም ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን17/2/25 ኣብ ቤ/ፍ ይቕረብ።

እሰት ደሰለኛ ኣባዲ ተሰማ ምባል ተሪፉ፡
እሰት ደስበለ ኣባዲ ተሰማ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ፋኑኤል ደሰለኛ ኣባዲ ተሰማ ምባል ተሪፉ፡
ፋኑኤል ደስበለ ኣባዲ ተሰማ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ፍቕረማርያም ደሰለኛ ኣባዲ ተሰማ ምባል 
ተሪፉ፡ ፍቕረማርያም ደስበለ ኣባዲ ተሰማ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ኣራራት ደሰለኛ ኣባዲ ተሰማ ምባል 
ተሪፉ፡ኣራራት ደስበለ ኣባዲ ተሰማ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን13/2/25 ኣብ ቤ/ፍ ይቕረብ።

ኣቶ መብራህቶም ኣበራ ተኽለ፡ 
ኣደይ ለተብርሃን ወልደሚካኤል ሳህለ 
ስለዝዓረፈት፡ ኣነ ምስ 2 ኣሕዋተይ ኣብ 
ዝንቀሳቐስ ይኹን ዘይንቀሳቐስ ንብረት 
ወረስቲ ምዃንና ይረጋገጸልና ስለ ዝበለ፣ 
ዝቃወም እንተሎ፡ ን13/2/25 ኣብ ቤ/ፍ 
ይቕረብ።

ፍትሓዊት ዘርኣይ ምባል ተሪፉ፡ 
ሳምራዊት ዘርኣይ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን13/2/25 
ኣብ ቤ/ፍ ይቕረብ።

ወ/ሮ ትርሓስ በርሀ በየነ፡ መድሃኔ በየነ 
ኣብራሃ ስለዝተሰወአ፡ 4 ደቁ ኣብ 
ዝንቀሳቐስ ይኹን ዘይንቀሳቐስ ንብረት 
ወረስቲ ምዃኖም ይረጋገጸሎም ስለ 
ዝበለት፣ ዝቃወም እንተሎ፡ ን17/2/25 
ኣብ ቤ/ፍ ይቕረብ።

1ይ ቤት-ፍርዲ ጾሮና

ት/ዕድመ ቢንያም ዑቕባይ ምባል ተሪፉ፡ 
ሄርሞን ዑቕባይ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን12/2/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ሰንዓፈ 

ከሳሲት ይርጋኣለም ፍትዊ ተኽለ፡ 
ተኸሳሲ  ኣርኣያ ምላሽ ጋፍረ፡ ብዓልቲ 
ቤትካ ናይ ሓዳር ክሲ ኣቕሪባትልካ 
ስለ ዘላ፡ ብኣካል ወይ ብሕጋዊ ወኪል 
ን27/2/25 ኣብ ቤ/ፍ ይቕረብ።

ኣርዓዶም ብርሃነ፡ ኣደይ ግደይ ሞጎስ 
ረዳ ስለዝዓረፈት፡ ኣብ ዝንቀሳቐስ ይኹን 
ዘይንቀሳቐስ ንብረታ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ ዝቃወም 
እንተሎ፡ ን20/2/25 ኣብ ቤ/ፍ ይቕረብ።

ብሪ ሳልሕ መሓመድዓሊ፡ ኣደይ የኔትሁን 
ኣርኣያ ሓጎስ ስለዝዓረፈት፡ ኣነ ምስ 
3 ኣሕዋተይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን12/2/25 ኣብ ቤ/ፍ ይቕረብ።

1ይ ቤት-ፍርዲ ባጽዕ

ከሳሲት ወ/ሮ ቅዱሳን ሃይለማርያም 
ገብረመድህን፡ ተጸዋዒ ኣቶ ከሰተ ኣብርሃም 

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ተድላ፡ ናይ ሓዳር ክሲ ቀሪቡልካ ስለዘሎ፡ 
ን18/2/25 ኣብ ቤ/ፍ ይቕረብ።

ኣሕመድ ዳሊ መሓመድ ምባል ተሪፉ፡ 
ኣሕመድ ዓሊ ዳሊ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን6/2/25 
ኣብ ቤ/ፍ ይቕረብ።

ሓምድ ዓብደላ መሓመድ ምባል ተሪፉ፡
ዑስማን ዓብደላ መሓመድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን6/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ከረን

ወ/ሮ መኣዛ መዓሾ ገብረገርግስ ምባል 
ተሪፉ፡ ነጃት መዓሾ ገብረገርግስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን12/2/25 ኣብ ቤ/ፍ ይቕረብ።

ደሃብ ሽበርም ምባል ተሪፉ፡ ደሃብ 
ደርማስ ወልደስላሴ ህዳድ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን18/2/25 ኣብ ቤ/ፍ ይቕረብ።

ወ/ሮ ሰለማዊት ገብረሂወት፡ ብመንገዲ 
ወኪላ ገይራ፡ ኣደይ ውዳሴ መሓሪ ብርሃነ 
ስለዝዓረፈት፣ ተካእታ ምስ 6 ኣሕዋተይ 
ኮይንና፡ ዓባይና ነ/ፍሄ ለተብርሃን ኣብርሀ 
ዓንደሚካኤል ብ2015 ዝገደፈትልና 
ለበዋ ክጸድቀልና ስለ ዝበሉ፣ ዝቃወም 
እንተሎ፡ ን26/2/25 ኣብ ቤ/ፍ ይቕረብ።

ወ/ሮ ሰንበቱ ዘርኡ በራኺ፡ ሓፍተይ 
ኣበባ ዘርኡ በራኺ ስለዝተሰውአት፡ ኣነ 
ምስ 4 ኣሕዋተይ ወረስቲ ምዃንና 
ይረጋገጸልና ስለ ዝበለት፣ ዝቃወም 
እንተሎ፡ ን26/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ሓጋዝ

ማዕበል ተስፋብርሃን መልኣከ ምባል 
ተሪፉ፡ ኤፍረም ተስፋብርሃን መልኣከ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን11/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ኣቑርደት 

ፋጥና ኢብራሂም እድሪስ ምባል ተሪፉ፡ 
መናሂል ኢብራሂም እድሪስ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን17/2/25 ኣብ ቤ/ፍ ይቕረብ።

ያስሚን ዕጀል መ/ድዓሊ ምባል 
ተሪፉ፡  ፋጥና ዕጀል መ/ድዓሊ ተባሂሉ 
ይተኣረመለይ ስለ ዝበለት፣ ዝቃወም 
እንተሎ፡ ን19/2/25 ኣብ ቤ/ፍ ይቕረብ።

መሓመድ ዓብደላ ዑስማን ዓሊ ምባል 
ተሪፉ፡ መሓመድዓብደላ ዑስማን ዓሊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን10/2/25 ኣብ ቤ/ፍ ይቕረብ።

 እድሪስ መሓመድ ባርያይ ምባል 
ተሪፉ፡ ኣድም እድሪስ ሓምድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/2/25 ኣብ ቤ/ፍ ይቕረብ።
 
ሳብር መሓሪ ኣሰፋው ምባል ተሪፉ፡ 

ኬብሮን ዮሴፍ የማነ ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን12/2/25 
ኣብ ቤ/ፍ ይቕረብ።

 ኣምና ኣድም ዓበ ምባል ተሪፉ፡ 

መርያም ኣድም ዓበ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን10/2/25 
ኣብ ቤ/ፍ ይቕረብ።

መሓመድ ኣድም ሓምድ ፋጊ ምባል 
ተሪፉ፡ መሐመድኣድም ሓምድ ፋጊ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን10/2/25 ኣብ ቤ/ፍ ይቕረብ።

1ይ ደረጃ ቤት-ፍርዲ 
ባረንቱ

ደሳዊት ተስፋኣለም፡ ት/ዕድመ ወደይ 
ኢሻቕ መሓሪ ሃብተሚካኤል ምባል 
ተሪፉ፡ ዳዊት መሓሪ ሃብተሚካኤል 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን16/2/25 ኣብ ቤ/ፍ 
ይቕረብ።

ኣስመሮም ሳሚኤል ሃብተገርጊሽ  ምባል 
ተሪፉ፡ ስምኦን ሳሚኤል ሃብተገርጊሽ 
ተባሂሉ ይተኣረመለይ ስለ ዝበለ፣ ዝቃወም 
እንተሎ፡ ን16/2/25 ኣብ ቤ/ፍ ይቕረብ።

ት/ዕድመ ሲሃም ዓድሊ ኣሕመድ 
ምባል ተሪፉ፡ ሲሃም ዓድል ኣሕመድ 
ተባሂሉ ይተኣረመለይ ስለ ዝበለት፣ 
ዝቃወም እንተሎ፡ ን18/2/25 ኣብ ቤ/ፍ 
ይቕረብ።

ሃዋ ኣድም ዑስማን፡ ስም ኣቦ ደቀይ 
ማሕሙድ መሓመድ ምባል ተሪፉ፡ 
ኣፈንዲ መሓመድ  ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን16/2/25 
ኣብ ቤ/ፍ ይቕረብ።

1ይ ደረጃ ቤት-ፍርዲ 
ገለብ

ስራጅ ሓምድ ሓምዲ ምባል 
ተሪፉ፡ ስራጅ ዓምድ ሓምድ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን10/2/25 ኣብ ቤ/ፍ ይቕረብ።

መሓምድ እድሪስ መሓመድኑር ምባል 
ተሪፉ፡ መሓመድእድሪስ መሓመድኑር 
ሓምድ ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን17/2/25 ኣብ ቤ/ፍ 
ይቕረብ።

1ይ ደረጃ ቤት-ፍርዲ 
ሻምብቆ

ሄለን ከሰተ ክብረኣብ ምባል ተሪፉ፡ ሄለን 
ተኸስተ ክብረኣብ ተባሂሉ ይተኣረመለይ 
ስለ ዝበለት፣ ዝቃወም እንተሎ፡ ን12/2/25 
ኣብ ቤ/ፍ ይቕረብ።

ገብረሚካኤል ተስፋጋብር ተስፋንድርያስ 
ምባል ተሪፉ፡ ከዋኒ ተስፋጋብር 
ተስፋንድርያስ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን23/2/25 ኣብ 
ቤ/ፍ ይቕረብ።

1ይ ደረጃ ቤት-ፍርዲ 
ዓሰብ

ዓሊ ኣሕመድ መሓመድ ምባል ተሪፉ፡ 
ሜሮን ጌትነት ሓሰን ተባሂሉ ይተኣረመለይ 
ስለ ዝበለ፣ ዝቃወም እንተሎ፡ ን19/2/25 
ኣብ ቤ/ፍ ይቕረብ።

መሓመድ ዓሊ ሓሰን ምባል 
ተሪፉ፡ መሓመድ ሓሰን ዊሎ ተባሂሉ 
ይተኣረመለይ ስለ ዝበለ፣ ዝቃወም 
እንተሎ፡ ን19/2/25 ኣብ ቤ/ፍ ይቕረብ።



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ኣነ ኣመልካቲት ወ/ሮ ሊድያ ገብረትንሳአ ገ/ሂወት፡ ወለደይ 1.ወ/ሮ ዛይድ ወ/
ዮሃንስ ገ/ኪዳንን 2. ኣቶ ገብረትንሳአ ገ/ሂወትን ኣብ ኣስመራ ምም/ን/ዞባ ሰምበል 
ፕሎት 46 ቁ. ፓርሰል/ዞን ASP00009019 ፓርሰል E ከባቢ ዚፕ- ኮድ 
ሰምበል 1A835 ጎደና ሞልቂ ቁጽሪ ገዛ 12፡ ጠቕላላ ስፍሓት 100 ት/ሜ፡ 4ተ 
ቀንዲ ክፍልታት 2ተ ሓገዝቲ ክፍልታት ዘጠቓለለ ኣብ ቤት ጽሕፈት ካዳስተር 
ብመለለዪ ቁጽሪ ንብረት 1፡006292/2 ዝተመዝገበ፡ ብውህብቶ ዝሃቡኒ ናብ 
ስመይ ከመሓላልፎ ስለዝኾንኩ፡ ዝቃወም እንተሎ፡ ኣብ ውሽጢ ሓደ ወርሒ፡ 
ሕጊ ብዝእዝዞ መሰረት ካብ ዝምልከቶ ቤት ፍርዲ መአገዲ ትእዛዝ፡ ወይ’ውን 
ናይ መወዳእታ ውሳነ (ይግባይ ተባሂልሉ እንተኾይኑ) ሒዙ ናብ ቤት ጽሕፈት 
ፓብሊክ ኖታሪ ወይ ቤት ጽሕፈት ካዳስተር የቕረብ። እንተዘይቀሪቡ፡ ናብ 
ስመይ ከመሓላልፎ ምዃነይ ብትሕትና እሕብር ። 

ሊድያ ገብረትንሳአ
ወኪል ብስራት ገብረትንሳአ

ምስጋና

ብዕረፍቲ ብልቢ ዘፍቅራ ክብርቲ ብዓልቲ-ቤተይ 
ወ/ሮ ስምረት ሳህለ ተወልደ፡ ዝተሰመዓና መሪር 
ሓዘን እናገለጽና፣ ኣብ ሕማማ ዝተመላለስኩምን 
ኣብ ገዛላምዛ ድባርዋ ዘቃበርኩምናን፡ ካብ 
ውሽጥን ወጻእን ብቴለፎን  ዘጸናናዕኩምና ሕሰም 
ኣይትርከቡ የቐንየልና እናበልና ሓዘንና ንዓጹ።

ብዓል-ቤታ ኣቶ ብርሃነ ገብርሂወት 
ምስ ደቃን

ምስ ምሉኣት ስድራቤትን

ምስጋና

ብዕረፍቲ ክቡር ውሉደይ የውሃንስ 
ተስፋሚካኤል ሓጎስ፡ ዝተሰመዓኒ መሪር 
ሓዘን እናገለጽኩ፣ ኣብ ሕማሙ ዝበጻሕኩም፡ 
ኣብ  ዓዲተከሌዛን ዘቃበርኩምናን ካብ 
ውሽጥን ወጻእን ብቴለፎን ዘጸናናዕኩምናን 
ሕሰም ኣይትርከቡ እናበልና ነመስግን። 

ወላዲቱ ገነት ፍቓዱ
ምስ ኣሕዋቱን ቤተሰቡን

ምልክታ ጨረታ

ቤት ትምህርቲ ፊንላንድ ሚስዮን፡ ኣብ ውሽጢ ቀጽሪ ንዝርከብ ኣግራብ ቆሪጾም 
ብመሰረት ንኩንታል ዝወስዱ ሕጋውያን ተጫረትቲ ትዕድም።

ብዝሕን ዓይነትን ኣግራብ፦

* 3 ነዋሕትን ዓበይትን ቀላሚጦስ
* 12 ነዋሕቲ ጽሕዲ ፈረንጂ
~ ንዓቐን ኣግራብ ብዝምልከት ኣብ ቤት ትምህርቲ ቀሪብካ ምርኣይ ይከኣል።
~ ተጫረትቲ፡ ውዕል ጨረታ ኣብ ቤት ጽሕፈት ምምሕዳር ቤት ትምህርቲ 
ቀሪቦም ይወስዱ።
~ ተጫረትቲ፡ ወረቐት ጨረትኦም ጋዜጣ ካብ ዝወጸሉ ግዜ ኣብ ውሽጢ 4 
መዓልታት ኣብ ሰታሪት ዓሺጎም የረክቡ።

መ/ማ/ደ/ቤ/ትም/ፊንላንድ ሚስዮን

1ይ ቤት-ፍርዲ ዕዳጋ 
እኽሊ

ወ/ሮ ጸጋ ኣብርሃም ገብረሂወት፡ 
ወኪል ኣቶ ሳሙኤል ዮሴፍ፡ 
ጓለይ ምርያም ዮሴፍ ጋርዛ 
ስለዝተሰወአት፡ ኣነ ጥራይ ወራሲት 
ምዃነይ ይረጋገጸለይ ስለ ዝበለት፣ 
ዝቃወም እንተሎ፡ ን19/2/25 ኣብ 
ቤ/ፍ 6ይ መጋባእያ ይቕረብ።

ዒሳም ኢብራሂም ማሕሙድ ምባል 
ተሪፉ፡ ዕሳም ኢብራሂም ማሕሙድ 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን20/2/25 ኣብ 
ቤ/ፍ 7ይ መጋባእያ ይቕረብ።

ኣቶ መንግስትኣብ ተስፋሚካኤል 
ፍስሃየ፡ ኣቦና ተስፋሚካኤል ፍስሃየን 
ንግስቲ ኪዳነን ስለዝዓረፉ፡ ኣነ ጥራይ 
ወራሲ ምዃነይ ይረጋገጸለይ ስለ 
ዝበለ፣ ዝቃወም እንተሎ፡ ን19/2/25 
ኣብ ቤ/ፍ 6ይ መጋባእያ ይቕረብ።

ወ/ሮ ሂወት መሓሪ ዑቕባሚካኤል፡ 
ብዓል ቤተይ መኮነን ገብረማርያም 
ወርቅነህ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 
5 ደቁ ድማ ወረስቲ ምዃኖም 
ይረጋገጸሎም ስለ ዝበለት፣ ዝቃወም 
እንተሎ፡ ን 19/2/25 ኣብ ቤ/ፍ 6ይ 
መጋባእያ ይቕረብ።

ኣቶ ዘካርያስ ዑቕባይ ተኽለ፡ 
ወደይ ዮውሃንስ ዘካርያስ ዑቕባይ 
ስለዝተሰወአ፡ ኣነ ጥራይ ወራሲ 
ምዃነይ ይረጋገጸለይ ስለ ዝበለ፣ 
ዝቃወም እንተሎ፡ ን18/2/25 ኣብ 
ቤ/ፍ 6ይ መጋባእያ ይቕረብ።

ጆንስ ሃብተሚካኤል ዛይድ ምባል 
ተሪፉ፡ዮውሃንስ ሃብተሚካኤል 
ዛይድ ተባሂሉ ይተኣረመለይ ስለ 
ዝበለ፣ ዝቃወም እንተሎ፡ ን19/2/25 
ኣብ ቤ/ፍ 6ይ መጋባእያ ይቕረብ።

ወ/ሮ ዮዲት እስቲፋኖስ መብራህቱ፡ 
ኣቦና እስቲፋኖስ መብራህቱ ተኽለ 
ስለዝዓረፈ፡ ኣነ ምስ 4 ኣሕዋተይ 
ወረስቲ ምዃንና ይረጋገጸልና 
ስለ ዝበለት፣ ዝቃወም እንተሎ፡ 
ን19/2/25 ኣብ ቤ/ፍ 6ይ መጋባእያ 
ይቕረብ።

ቤትኤል ሙሴ ርእሶም ምባል 
ተሪፉ፡ ሄይመን ሙሴ ርእሶም 
ተባሂሉ ይተኣረመለይ ስለ ዝበለ፣ 
ዝቃወም እንተሎ፡ ን6/2/25 ኣብ 
ቤ/ፍ 7ይ መጋባእያ ይቕረብ።

ብፍ/በ/መሰል ሳሚኤል ጊደ 
ተኽለገርግስ፡1.ኣርሴማ ሳሚኤል 
2.መልኣከ ሳሚኤል 3. ሳዶር 
ሳሚኤል ወኪል ወይኒ ተስፋማርያም፡ 
ብፍ/በ/ዕዳ ገብረእግዚኣብሄር 
ገብረሂወት ንፈጽሚ ዝምልከት 
ክሲ ቀሪቡልካ ስለዘሎ፡ ብኣካል 
ወይ ብሕጋዊ ው7/2/25 ኣብ 
ቤ/ፍ ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ኣነ ወ/ሮ መድህን በየነ ጥዑምዝጊ፡ ነቲ ኣብ ዞባ ደቡብ ከተማ ደቀምሓረ 
ምም/ከ/መጻሉ ኣብ ፕሎት 24፡ ፓርሰል “ቢ” ብስመይ ብምስክር ምዝገባ ዋንነት 
ዘይንቀሳቐስ ንብረት 4BRDKM003525/0 ዝተመዝገበ፡ ኣብ 480 ት/ሜ 
ዝተደኮነ፡ 7ተ ቀንዲ ክፍልን 4ተ ተሓጋጋዚ ዘጠቓልል ኣብ 240 ት/ሜ ዝስፍሓቱ 
መሬት ዝተደኮነ፡ ብዕለት 02/07/2024 ብቁ/መዝ 29/2024 ብዝተፈጸመ ናይ 
ውህብቶ ውዕል፡ ኣብ ቤት ፍርዲ ዞባ ደቡብ ደቀምሓረ ቀሪበ ንወ/ሮ ሳባ ሃይለ 
ገብረእየሱስ ሂበያ ስለ ዝኾንኩ፡ ናብ ስም ተቐባሊት ብውህብቶ ክመሓላለፍ ስለ 
ዝኾነ፣ ዝቃወም እንተሎ፡ እዚ ምልክታ እዚ ኣብ ጋዜጣ ሓዳስ ኤርትራ ካብ 
ዝወጸሉ ጀሚሩ ኣብ ውሽጢ 30 መዓልቲ፡ ካብ ዝምልከቶ ቤት ፍርዲ መአገዲ 
ሒዙ ናብ ክፍሊ ቴክኒክ ን/ዞባ ደቀምሓረ የቕርብ። እንተዘየሎ ግን መስርሕ 
ምትሕልላፍ ከም እንፍጽም ነፍልጥ ኣሎና።

                 ወ/ሮ መድህን በየነ ጥዑምዝጊ

ምስጋና

ብዕረፍቲ ኣዚና እንፈትዋን እነፍቅራን 
ክብርቲ ብዓልቲ ቤተይ ኣስመረት ፍስሓ 
ተማኑ፡ ዝተሰመዓና መሪር ሓዘን እናገለጽና፣ 
ኣብ ግዜ ሕማማ ዝበጻሕኩማን ክሳብ 
ዓዲ ኖኾዖ ብምኻድ ዘቃበርኩምናን፡ ገዛ 
ተመላሊስኩምን ካብ ውሽጥን ወጻእን 
ብምድዋል ዘጸናናዕኩምናን የቐንየልና ሕሰም 

ኣይትርከቡ እናበልና ነመስግን።

ብዓል ቤታ ርእሶም ደበሳይ
ምስ ደቃን ምሉኣት ስድራቤትን

ምስጋና

ክብርቲ ወላዲትና ወ/ሮ ኣበባ ተስፋሚካኤል 
ዑቕባዝጊ፡ ብዓልቲ ቤቱ ንነፍ/ፍጹም ወልዳይ 
ማሓብኣብ ካብዚ ዓለም ብሞት ተፈልያትና 
ዝተሰመዓና መሪር ሓዘን እናገለጽና፣ ናብ 
እምባርዳእ ብምኻድ ዘቃበርኩምና፡ ኣብ ገዛና 
ብኣካል ብምምጻእን ካብ ውሽጢ ሃገርን 
ወጻእን ብቴሌፎንን ዘጸናናዕኩምና ሕሰም 
ኣይትርከቡ እናበልና መሪር ሓዘንና ዓጺና 
ኣለና።

ደቃን ምሉኣት ስድራ ቤትን።

ኣብ ከተማ ኣስመራ ከባቢ/ዚፕ ኮድ ኣኽርያ 1A135 ጎደና 135-9 ቁ.ገዛ 23 
ፕሎት 2R ፓርሰል U1 ዝርከብ ስፍሓት መሬት 149 ት/ሜ ቀንዲ 3፥ ሓገዝቲ 
2 ክፍሊ ዘለዎ፡ ኣብ ቤ/ጽ ካዳስተር ብመለለዪ ቁ.ንብረት 1፥ 011786/1 ብስም 
ተስፋልደት ምስጉን ተመዝጊቡ ዋንነቱ ዝተረጋገጸ ስለ ዝዓደግክዎ’ሞ ናብ ስመይ 
ከመሓላልፎ ስለ ደለኹ፣ ዝቃወም እንተሎ፡ እዚ ምልክታ ኣብ ጋዜጣ ሓዳስ 
ኤርትራ ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ 
መሰረት ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ 
(ይግባይ ተባሂልሉ እንተኾይኑ) ሒዙ ናብ ቤት ጽሕፈት ፓብሊክ ኖታርን ቤ/
ጽሕፈት ሃገራዊ ካዳስተርን ይቕረብ። ዝቃወም እንተዘይቀሪቡ ግን ኦርጃናል 

ሰነዳተይ ኣቕሪበ ጉዳየይ ከፈጽም ምዃነይ እሕብር።

ብስም ሳሙኤል ተኽለ ሃብቱ (ወኪል) ዝተመዝገበ፡ ብቁ.ፍ.ዋኒን 
ASL000393220 ዝኾነ፡ ኣብ ዞባ ማእከል ን/ዞባ ኣኽርያ ጎደና ሩባ መደሎ ቁ.ገዛ 
53 ዝርከብ ናይ እንዳ ስጋ ትካለይ፡ ንወ/ሮ ፌቨን ክብረት በርሀ - ኣድራሻ ዞባ 
ማእከል ን/ዞባ ኣኽርያ ጎደና 135-11 ቁ.ገዛ 01 ካብ ዕለት 01/01/2020 ክሳብ 
ዕለት 31/12/2027 ኣካርየዮ ስለዘሎኹ፣ ዝቃወም ምስ ዝህሉ፡ እዚ ምልክታ እዚ 
ካብ ዝወጸሉ ዕለት ኣብ ውሽጢ ሰላሳ መዓልቲ፡ ስልጣን ንዘሎዎ ቤት ፍርዲ 
ተቓውሞኡ የቕርብ። እንተዘይኮይኑ፡ ዝቃወም ኣካል ከምዘየለ ተቖጺሩ እቲ ናይ 
ክራይ ውዕል ሕጋዊ ምዝገባ ከምዝፍጸመሉ ነፍልጥ።

ሳሙኤል ተኽለ ሃብቱ

 

ወ/ሮ ለገሳ ስዩም መንግስቱ፡ ዝተፈቕደለን ናይ ምጥሓንን ምዕሻግን ጨውን፡ 
ቀመማትን ሃለኽቲ ነገራትን ንግዳዊ ትካለን “ክሪስታል ክሊር ሓፈሻዊ ንግዲ” 
(CRYSTAL CLEAR GENERAL TRADING) ተባሂሉ ክስየመለን 
ስለዝሓተታ፡ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ 
ኣብ ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ 
ዝቃወም ኣካል ከምዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ  ንግዲ



ሓዳስ   ኤርትራ 25 ጥሪ 2025 - ገጽ 10መበል 34 ዓመት ቁ.126

ምልክታ ጨረታ
ቀረብ መግቢ፦ ጉፍሮ በርበረ ጥራይ
ኣርእስቲ ውዕል፦ ዓመታዊ ቀረብ መግቢ
ኣገባብ ውዕል፦ ክፉት ጨረታ (ሃገራዊ)
1. ቤት ትምህርቲ ኣሕዳሪ ቤት ትምህርቲ ሰውራ ደቀምሓረ፡ ንዓመተ ትምህርቲ 2025 ዝውዕል 1ይ ደረጃ ጉፍሮ በርበረ 
ንሕጋውያን ኣቕረብቲ ዋጋ ብዕሹግ ደብዳበ ከቕርብ ይዕድም። 
2. ጨረታ ንኹሎም ሕጋውያን ኣቕረብቲ ክፉት እዩ። 
3. ተጫረትቲ ቅዳሕ ናይ ዓመተ 2024 ዝተሓደሰ ፍቓድ ዋኒንን ናይ ዓመተ 2023 ክሊራንስ መንነት የቕርብ። 
4. ተጫረትቲ ተወሳኺ ሓበሬታ ምስ ዝደልዩ፡ ካብ ማእከላይ ቤት ጽሕፈት ሚኒስትሪ ትምህርቲ ኣስመራ ቁጽሪ ቴሌፎን 
123749 ጨረታ ሰነድን ሓበሬታ ኣብ ናይ ስራሕ ሰዓታት ክረክቡ ይኽእሉ።
5. ብቑዓት ተጫረትቲ ነፍሲ ወከፍ ዘይምለስ ጥረ ገንዘብ 50.00 ናቕፋ ብምክፋል ሰነድ ጨረታ ክወስዱ ይኽእሉ።
6. ጨረታ ኣብ ጋዜጣ ሓዳስ ኤረትራ ካብ ዝወጻሉ ዕለት ጀሚሩ ን15 መዓልታት ክፉት ኮይኑ፡ ንጽባሒቱ ክሳብ ሰዓት 9፡45 
መጫረቲ ፖስጣ ክበጽሕ ኣለዎ። ደንጉዩ ዝቐርብ ጨረታ ይንጸግ። ጨረታ፣ ተጫረትቲ፡ ሕጋውያን ወከልቲ፡ ክሳተፉ ዝደልዩ 
ሰባትን ስነ-ስርዓት ወይ ኣከፋፍታ ጨረታ ክዕዘብ ዝመጽኡ ሰባትን ኣብ ዝተረኽብሉ ኣብ ኣዳራሽ ማእከላይ ቤት ጽሕፈት 
ሚኒስትሪ ትምህርቲ ኣስመራ ልክዕ ሰዓት 10፡00 ቅድሚ ቀትሪ ብግልጺ ይኽፈት። 
7. መኽበሪ ጨረታ (CPO) 50,000.00 ናቕፋ ክስነ ኣለዎ።
8. ጨረታ፡ መምርሒ ዕድግን ምምሕዳርን ንብረት መንግስትን ብዝእዝዞ መሰረት ይካየድ።
9. ሚኒስትሪ ትምህርቲ ብምሉእ ወይ ብኸፊል ጨረታ ንምስራዝ መሰሉ ዝተሓለወ እዩ። 

ሚኒስትሪ ትምህርቲ
ኣሕዳሪ ቤት ትምህርቲ ሰውራ ደቀምሓረ

ቴሌ 123749

ምልክታ ጨረታ 
ትካል ኣስቤኮ፡ ኣብ ጽላሉ ዝመሓደሩ ተቐዳደምቲ ብሽክለታ ንዓመተ 2025 
ንዝዳለው ቀለብ ስጋ ንሓደ ዓመት ሰሙናዊ ከቕርቡ ንዝኽእሉ ሕጋውያን ነጋዶ 
ኣወዳዲሩ ክዕድግ ስለ ዝደለየ፣ ተጫረትቲ ይዕድም።

ተጫረትቲ ከማልእዎ ዘለዎም

1. ናይ 2020 ዝተሓደሰ ንግዲ ፍቓድ መንነትን ፎቶ ኮፒ።
2. ናይ 2023 ግብሪ ዝተኸፍለሉ ወረቐት ፎቶ ኮፒ።
3. ነፍሲ ወከፍ ተጫራታይ መኽበሪ ጨረታ 10,000 ናቕፋ ብCPO የትሕዝ።
4. ተጫረትቲ ዘቕርብዎ ዋጋታት ብሰታሪት ተዓሺጉ ይቐርብ።
5. ምልክታ ጨረታ ካብ ዝወጻሉ ዕለት ጀሚሩ ንዓሰርተ ተኸታተልቲ ናይ 
ስራሕ መዓልታት ክፉት ኮይኑ፡ ንጽባሒቱ ሰዓት 10፡00 ቅ/ቀ ተጫረትቲ ወይ 
ሕጋውያን ወኪላቶም ኣብ ዝተረኸብሉ ኣብ ቤት ጽሕፈት ኣስቤኮ ኩርባ 
እምባይቶ ይኽፈት።
6. ናይ መወዳደሪ ቅጥዒ ዘይምለስ 50 ናቕፋ ብምኽፋል ኣብ ቤት ጽሕፈት 
ኣስቤኮ መጺኦም ይወስዱ።
7. ተወዳዳራይ ብዘለዎ ሕጋዊ ንግዲ ፍቓድ ጥራይ ዝወዳደር ይኸውን።
8. ተዓዋታይ ንዝተዓወለቱ ቀረብ ዘዳልወሉ ተመላሲ ዝኸውን ጽሬቱ ብዝሓለወ 
መትሓዚ ይኸውን።
9. ኩሉ ዓይነት ቀረባት ቀዳማይ ደረጃ እንተዘይኮይኑ ተቐባልነት የብሉን።
10. ትካል ዝሓሸ ኣማራጺ እንተረኺቡ፡ ነቲ ጨረታ ብከፊል ወይ ብምሉእ ናይ 
ምስራዝ መሰሉ ዝተሓለወ እዩ።

ትካል ኣስቤኮ

ምልክታ ጨረታ

ትካል ኣስቤኮ፡ ኣብ ጽላሉ ዝመሓደሩ ተቐዳደምቲ ብሽክለታ ንዓመተ 2025 
ንዝዳለው ቀለብ እንቋቑሖ ንሓደ ዓመት ሰሙናዊ ከቕርቡ ንዝኽእሉ ሕጋውያን 
ነጋዶ ኣወዳዲሩ ክዕድግ ስለ ዝደለየ፣ ተጫረትቲ ይዕድም።

ተጫረትቲ ከማልእዎም ዘለዎም

1. ናይ 2020 ዝተሓደሰ ንግዲ ፍቓድ መንነትን ፎቶ ኮፒ።
2. ናይ 2023 ግብሪ ዝተኸፍለሉ ወረቐት ፎቶ ኮፒ።
3. ነፍሲ ወከፍ ተጫራታይ መኽበሪ ጨረታ 10,000 ናቕፋ ብCPO የትሕዝ።
4. ተጫረትቲ ዘቕርብዎ ዋጋታት ብሰታሪት ተዓሺጉ ይቐርብ።
5. ምልክታ ጨረታ ካብ ዝወጻሉ ዕለት ጀሚሩ ንዓሰርተ ተኸታተልቲ ናይ ስራሕ 
መዓልታት ክፉት ኮይኑ፡ ንጽባሒቱ ሰዓት 10፡00 ቅ/ቀ ተጫረትቲ ወይ ሕጋውያን 
ወኪላቶም ኣብ ዝተረኸብሉ ኣብ ቤት ጽሕፈት ኣስቤኮ ኩርባ እምባይቶ ይኽፈት።
6. ናይ መወዳደሪ ቅጥዒ ዘይምለስ 50 ናቕፋ ብምኽፋል ኣብ ቤት ጽሕፈት 
ኣስቤኮ መጺኦም ይወስዱ።
7. ተወዳዳራይ ብዘለዎ ሕጋዊ ንግዲ ፍቓድ ጥራይ ዝወዳደር ይኸውን።
8. ተዓዋታይ ንዝተዓወተሉ ቀረብ ዘዳልወሉ ተመላሲ ዝኸውን ጽሬቱ ብዝሓለወ 
መትሓዚ ይኸውን።
9. ኩሉ ዓይነት ቀረባት ቀዳማይ ደረጃ እንተዘይኮይኑ ተቐባልነት የብሉን።
10. ትካል ዝሓሸ ኣማራጺ እንተረኺቡ፡ ነቲ ጨረታ ብከፊል ወይ ብምሉእ ናይ 
ምስራዝ መሰሉ ዝተሓለወ እዩ።

ትካል ኣስቤኮ

State of Eritrea
Ministry of Agriculture

Procurement and Supplies Management Division
Integrated Agricultural Development Programme (IADP)
Government of: The State of Eritrea
Project/procuring entity: Integrated Agricultural Development Programme (IADP)

GPN version: 3.0

GPN publication date: 22 January, 2025

The Government of the state of Eritrea has received financing from the International Fund for Agricultural 
Development (IFAD) towards the cost of Integrated Agricultural Development Programme (IADP) and 
intends to apply part of the financing to payments for contracts for goods and services.

The procurement program for the period, 1st January 2025 to 31st December 2026 will 
include the following:

Procurements for 2 years 

Estimated value – 15.4 million 

Procurement of goods to include:
Supply, installation and commissioning of solar power for vet clinics, Supply, installation and commissioning 
of food technology laboratory equipment, Procurement of total stations, Procurement of pesticides, 
Procurement of sprayers and PPE/PPG, Procurement of drugs and vaccine, Procurement of starter feed 
and layer feed, Procurement of  automatic debeakers , Procurement of  starter and layer concentrate premix 
,Procurement of food grade honey container, Procurement of  stove parts , Procurement of biogas digester 
with accessories, , Procurement of laboratory reagents, chemicals, supplements ,controls and consumables, 
Procurement of laboratory equipment, Procurement of maintenance materials for laboratory, Procurement 
of laboratory  farm equipment and supplies, procurement of Estrus Synchronization Material , Procurement 
of lysimeter  etc. . . .

Contracts for goods, works and services will be implemented according to the principles, rules and procedures 
set out in the current versions of the IFAD Project Procurement Guidelines and IFAD Procurement Handbook.

Specific procurement notices for contracts to be tendered under the competitive bidding procedures will be 
announced as they become available on selected portals, in local newspapers, and other media outlets as 
appropriate.

Interested eligible bidders and consultants who wish to be included on the mailing list to receive a copy 
of advertisements, or those requiring additional information, should send an email to the Procurement 
officer of Integrated Agricultural Development Programme (IADP) ([Lidyarusomlidu1221@gmail.
com) Procurement and Supplies Management Division using the subject line “GPN 3.0 for Integrated 
Agricultural Development Programme (IADP) and indicating which of the procurement items they are 
interested in.

ብስመይ ዝተመዝገበ ኣብ ምም/ን/ዞባ ሰምበል (እንዳ ቦንድ) ዝርከብ ዘይንቀሳቐስ 
ንብረት/ገዛ፡ ኣብ ፕሎት 251 ፓርሰል ዞን ASP00013645 ፓርሰል E ስፍሓቱ 
244.18 ት/ሜትሮ ዝኾነ፡ ብመለለይ ቁጽሪ 1፡005894 ዝፍለጥ ኣለኒ። ናይዚ 
ዝተጠቕሰ ዘይንቀሳቐስ ንብረት ሰነድ ዋንነት ሊብሬቶ ስለ ዝጠፍኣኒ፡ ረኺበ ወይ 
ድማ ብዕዳ ሒዘዮ ዝብል እንተሎ፡ ኣብ ውሽጢ 30 መዓልታት ብቑጽሪ ቴሌፎን 
07622680 ክሕብረኒ እምሕጸን። ካብዚ ሓሊፈ ግን መተካእታ ሰነድ ዋንነት 
ሊብሬቶ ክውሃበኒ ንዝምልከቶ ኣካል ክሓትት ምዃነይ እሕብር። 

ምላሹ ንርኣዮ ተስፋስላሴ 

ኣቶ ግርማይ ሃብተጋብር ኣበደ፡ ዝተፈቕደሎም ናይ ድኳንን መሸጢ ስጋን ንግዳዊ 
ትካሎም “ሃብታይ ግሮሰሪ” (HABTAY GROCERY) ተባሂሉ ክስየመሎም ስለ 
ዝሓተቱ፣ እዚ ናይ ንግዲ ስም ቅድሚ ምምዝጋብና ዝቃወም ኣካል እንተሎ፡ ኣብ 
ውሽጢ ሓደ ወርሒ ካብ ሕጋዊ ቤት ፍርዲ መአገዲ የቕርብ። እንተዘይኮይኑ፡ 
ዝቃወም ኣካል ከም ዘየለ ተቖጺሩ እዚ ናይ ንግዲ ስም ከምንምዝግቦ ነፍልጥ።

ክፍሊ ውሽጣዊ ንግዲ 

ምልክታምልክታምልክታምልክታ
ናጽነት ደስበለ - ሳምራዊት መለስናጽነት ደስበለ - ሳምራዊት መለስ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ሄኖክ፡ መበል 15 ኣትዩ

ኮኳርድ፡ ንራብዓይ መድረኽ ዙር ዳውን ኣንደር ተዓዊቱሉ

ናይ ዝሓለፉ ሰለስተ ዓመታት ሻምፕዮን 
ኣፍሪቃ ዝኾነ ኤርትራዊ ተቐዳዳማይ ክለብ 
ኣስታና ሄኖክ ምሉእብርሃን፡ ትማሊ ኣብ 
ራብዓይ መድረኽ ዙር ዳውን ኣንደር ካብ 
ዕዉት ግዜ ከይከሰረ መበል 15 ኣትዩ።
  157.2 ኪሎሜተር ዝሸፈነ ራብዓይ 

መድረኽ እዚ ውድድር፡ ብሰሓቢ ሽኳ እዩ 
ተዛዚሙ። ተቐዳዳማይ ክለብ ኮፊድስ - 
ብርያን ኮኳርድ ድማ፡ ንጀርመናዊ ኣባል 
ባሕሬን ቮክቶሪዮስ ፊል ባሃዩስ ረቲዑ ቀዳማይ 
ናይ መድረኽ ዓወት እዚ ዓመት ኣመዝጊቡ። 
ዕዉት መን ምዃኑ ብዓይኒ ክፍለይ 
ብዘይምኽኣሉ ከኣ፡ ብሓገዝ ቪዲዮ (ፎቶ ፊኒሽ) 
እዩ ኮኳርድ ከምዝተዓወተ ተገሊጹ። ካብ 300 
ሜትሮ ጀሚሩ ብዝገበሮ ሽኳ ዝተዓወተ እዚ 
ፈረንሳዊ፡ ኣብ 2023 ብተመሳሳሊ ንራብዓይ 
መድረኽ እዚ ውድድር ተዓዊቱሉ ነይሩ። 
ጆናታን ናርቫዝ ካብ ዩ. አይ.ኤ ኢማራትስ፡ 
ሳልሳይ ደረጃ ሒዙ።
  ሄኖክ፡ ካብ ዕዉት ግዜ ከይከሰረ - ብ3 

ሰዓት፡ 55 ደቒቕን 15 ካልኢትን መበል 15 
ኣትዩ። ካብ ናይ ዝሓለፈ ሰለሰተ መድረኻት 
እቲ ዝበለጸ ተርታ ድማ ሒዙ። ተቐዳዳማይ 
ሞቪስታር - ናትናኤል ተስፋጼን’ውን፡ 
ብተመሳሳሊ ግዜ መበል 49 ደረጃ ሒዙ።
  በዚ ውጽኢት፡ ግዜ ከይከሰረ ዝኣተወ ወዲ 

  ብዘይካ’ዚ፡ ንናይ ነጥቢ ማልያ ዛጊት ሳም 
ወልስፍሮድ ወኒኑዋ ኣሎ። ንናይ ዓቐብ’ውን 
ፈርጉስ ብሮዊንግ ዓቂቡዋ ኣሎ። ብመንእሰያት 
ወዲ 18 ዓመት ኣልበርት ፍሊፕሰን ዝመርሕ 
ዘሎ ኰይኑ፡ ጋንታኡ ሊድል ትረክ ንናይ 
ጋንታ ውድድር ትቕልሶ ኣላ።  
  ሎሚ ቀዳም፡ ኣብ ሓሙሻይ መድረኽ 

145.7 ኪሎሜተር ሸፊኑ ክውዕል እዩ - ዙር 
ዳን ኣንደር።
  እዚ ከምዚ’ሉ እንከሎ፡ ሰለሰተ ኤርትራውያን 

ተቐዳዳምቲ ክለብ ኢስታንቡል ቡዩክሰሂር 
ዝሳተፍዎ ዘለዉ ዙር ሳርጃ ትማሊ ፈሊሙ። 
133.2 ኪሎሜተር ኣብ ዝሸፈነ ቀዳማይ 
መድረኽ፡ ገዲም ተቐዳዳማይ ናትናኤል 
ብርሃነ ካብ ዕዉት 28 ካልኢት ተፈንቲቱ 
መበል 19 ክኣቱ እንከሎ፡ ጴጥሮስ መንግስ 
1 ደቒቕን 8 ካልኢትን ድሒሩ መበል 43፡ 
ኤቨን የማነ ከኣ፡ 1 ደቒቕን 53 ካልኢትን 
ድሒሩ መበል 64 ኣትዮም።
  ነዚ ውድድር፡ ብ3 ሰዓት፡ 9 ደቒቕን 59 

ካልኢትን ኣባል ክለብ ቡርጎስ በርፐለት ማሪዮ 
ኣፓሪቺዮ እዩ ተዓዊቱሉ። 
  ንታሽዓይ ግዜኡ ዝካየድ ዘሎ እዚ ናይ 2.2 

መለክዒ ዘለዎ ናይ ሕቡራት ኢማራት ዓረብ 
ውድድር፡ ሎሚ ካልኣይ መድረኽ ከካይድ 
እዩ።

ጋንታኡ ንናትናኤል ዝኾነ ሮሞ ጃቬር፡ ብጫ 
ማልያ ለቢስዋ ኣሎ። ጆናታን፡ ብኣርባዕተ 

ካልኢት ድሒሩ ይስዕቦ። 1 ደቒቕን 12 
ካልኢትን ዝደሓሩ ናትናኤልን ሄኖክን፡ 

ብቕደም ተኸተል መበል 32ን 45ን ደረጃ 
ሒዞም ኣለዉ።

ካብ ጸጋም ንየማን ዕዉት ኮኳርድ፡ ሳልሳይ ዝወጸ ጆናታን፡ ካልኣይ ዝወጸ ባሃዩስ

“ኣርሰናል፡ ኣጥቃዓይ ንምፍራም 
ትሰርሕ ኣላ” ኣርቴታ

ኣርሰናል፡ ኣብዚ ወርሒ ተኸፊቱ ኣብ ዘሎ 
መስኮት ምስግጋር ተጻወትቲ፡ ጽልዋ ከሕድር 
ዝኽእል ሓድሽ ኣጥቃዓይ ንምፍራም 
ብንጥፈት ትሰርሕ ምህላዋ፡ ዓላሚኣ ሚከል 
ኣርቴታ ትማሊ ገሊጹ።
  እዛ ጋንታ፡ ንወሳኒ ተጻዋታይ ቡካዮ ሳካ፡ 

ብሰንኪ ናይ ጭዋዳ ጸገም፡ ካብ ዝሓለፈ ወርሒ 
ጀሚራ ንንውሕ ዝበለ ግዜ ከሲራቶ ምህላዋ 
ይግለጽ። ዝሓለፈ ሳምንቲ ከኣ፡ ንናይ ማእከል 

ኣጥቃዓያ ጋብሪኤል ጂሰስ ብኽብድ ዝበለ 
መጉዳእቲ ነዚ ተሪፉ ዘሎ ወቕቲ ክትከስሮ 
ከምእትኽእል ተገሊጹ ነይሩ። በዚ ከኣ፡ 
ኣብ መስመር መጥቃዕቲ ዋሕዲ ኣማራጺ 
ተጻወትቲ ኣጋጢምዋ ይርከብ።
  “ሓሳበይ ንጹር እዩ፣ ንኣዝዮም ኣገደስቲ 

ተጻወትትና ሳካን ጂሰስን ከሲርናዮም 
ኣለና። ስለ’ዚ ዋሕዲ ኣማራጺ ብቑዓት 
ኣጥቃዕቲን ሸቶን ኣጋጢሙና ኣሎ።” ዝበለ 
ኣርቴታ፡ “ኣብዚ ግዜ ሓገዝ የድልየና ኣሎ። 

ኣቐዲሙ ዋሕዲ ነይሩና፡ ሕጂ ኸኣ መሊሱ 
ተወሲኽዎ ኣሎ። እዛ ጋንታ ከኣ፡ ንዕኡ 
ተጻዊራ ትኸይድ ኣላ።” ኢሉ።
  ስም ኣርሰናል፡ ምስ ኣጥቃዓይ 

በንጃሚን ሰስኮን፡ ናይ ዎልቭስ ማትያስ 
ኩንሃን ተኣሳሲሩ ይለዓል ኣሎ። ኣጥቃዓይ 
ንምፍራም ግና፡ ኣብዛ ጋንታ ጥራይ 
ዝምርኰስ ከምዘይኮነ እዩ ዝዛረብ ኣርቴታ።
  እዚ እስጳኛዊ ዓላሚ፡ “ኣብ ኣርሰናል ወይ 

ኣባይ ዝምርኰስ ኣይኮነን። 
ኣብ ዕዳጋን ኣብ ካልኣይ 
ብዙሕ ረቛሒን ዝምርኰስ 
እዩ።” ኢሉ። 
  ብዘይካ’ዚ፡ ኣርቴታ፡ 

ወላ’ኳ ኣጥቃዓይ 
ንምፍራም ብንጥፈት 
ይዕዘብ ከምዘሎ 
እንተሓበረ፡ “ዝኾነ 
ተጻዋታይ ኣይኮንኩን 
ዝደሊ። ዘሐይለናን ጽልዋ 
ዘሕድርን ተጻዋታይ እየ 

ዝደሊ።” ኢሉ።
  ኣርሰናል፡ ንሳልሳይ ተኸታታሊ ወቕቲ 

ንዋንጫ ፕሪመር ሊግ ትወዳደር ምህላዋ 
ይፍለጥ። ኣብ ገለ ነጥቢ ክትከስበሎም ዝግመቱ 
ግጥማት ነጥቢ ብምጥፋኣን ቀጻልነት ዘለዎ 
ናይ ዓወት ጉዕዞ ከተውሕስ ብዘይምኽኣላን 
ግና፡ ካብ’ታ መራሒት ዘላን ሓንቲ ጎደሎ 
ጸወታ ዘላታን ሊቨርፑል ብሽዱሽተ ነጥቢ 
ድሒራ ካልኣይ ደረጃ ሒዛ ኣላ። ኣርሰናል፡ 
ሎሚ ናብ ዎልቭስ ተጓዒዛ ክትጻወት እያ።

ኣንቶኒ፡ ናብ ሪያል በቲስ ግዒዙ

ናይ ክንፊ ኣጥቃዓይ ማን ዩናይትድ ኣንቶኒ፡ 
ምስ ሪያል በቲስ ንምጽምባር፡ ትማሊ ምሸት 
ናብ እስጳኛ ተጓዒዙ።
  ኣንቶኒ፡ ምስዛ ጋንታ ክሳብ ወርሒ ሰነ 

ብልቓሕ እዩ ክጻወት። እዚ ውዕል፡ ናይ ምግዛእ 
ኣማራጺ የብሉን። ክልቲአን ጋንታታት ከኣ፡ 
ሰሙናዊ መሃያኡ ክማቐላኦ እየን - ብመሰረት 

ዝወጸ ሓበሬታ።
  ኣብ ክራማት 

2022 ብ86 ሚልዮን 
ፓውንድ ካብ ኣያክስ 
ናብ ዩናይትድ 
ዝተጸምበረ እዚ 
ብራዚላዊ፡ ዛጊት 
ድኹም ምዃኑ 
ዝግለጽ ምንቅስቓስ እዩ 
ዘርኢ ዘሎ። ሰሪ’ዚ ከኣ፡ 
ቀዋሚ ቦታ ከውሕስ 

ኣይከኣለን። ኣብዚ ወቕቲ ከኣ፡ ዓላሚኡ ሩበን 
ኣሞሪም ኣብ መደቡ ከምዘየለ ብምሕባሩ፡ 
ነዚ ፍርቂ ዓመተ-ስፖርት ናብ ካልእ ክለብ 
ተሰጋጊሩ ኣሎ። ኣብ ኣያክስ ዘንጸባርቖ ዝነበረ 
ብቕዓት ድማ፡ ኣብ ሪያል በቲስ ክደግሞን 
ብቕዓቱ ከመሓይሽን ትጽቢት ይግበረሉ።

ዱራን፡ ብብዙሓት ክለባት ይህደን
ሊድያ በረኸት
  ኮሎምብያዊ ኣጥቃዓይ ክለብ ኣስቶን ቪላ 

ጆን ዱራን፡ ብብዙሓት 
ክለባት ተገዳስነት ረኺቡ 
ምህላዉ ተሓቢሩ።
ዌስትሃም፡ ኣቐዲማ 

ንዱራን ንምዕዳግ 
ዘቕረበቶ 57 ሚልዮን 
ፓውንድ ተነጺጉ 
ምንባሩ ዝዝከር እዩ። 
ጸኒሓ ጠለባ ዘቕረበት 
ፈረንሳዊት ክለብ ፡ 
ዘቕረበቶ 75 ሚልዮን ዩሮ’ውን ብኣስቶን 
ቪላ ክንጸግ ተራእዩ። ናይ ፒኤስጂ ጠለብ 
ከምዘይሰለጠ ዝተዓዘበት ስዑዳዊት ክለብ 
ኣል-ነስር ከኣ፡ ናይ ምስግጋር ሕቶ ኣቕሪባ 
ኣላ። ዱራን በቲ ኣል-ነስር ዘቕረበቶ ጠለብ 
ተሰማሚዑ ከም ዘሎ ከኣ ይግለጽ። 
ኣሰልጣኒ ቪላ ኡናይ ኢምረ፡ ንጉዳይ 

ዱራን ኣመልኪቱ ኣብ ዝሓለፈ ሰሙን ኣብ 
ዝሃቦ መግለጺ “ዱራን ብሉጽ ተጻዋታይ 

እዩ። ክሸጦ ዘይኮነስ፡ ንዝመጽእ 10 ዓመት 
ምስ ቪላ ክጸንሓለይ እየ ዝምነ። ግን ድሌት 
ጥራይ እዩ፡ ኣብ ዝተጨበጠ ነገር የለን።” 
ክብል፡ ከይከዶ ኣብ ስግኣት ከምዝርከብ 
ገሊጹ። ኣስቶን ቪላ፡ ነዚ ተጻዋታይ ንምውሳድ  
85 ሚልዮን ፓውንድ ንእትኸፍል ክለብ 
ክትሸጠላ ቅርብቲ ምዃና ይንገር።

መደብ ጸወታ
ሎሚሎሚ

ዘዋሪት ዋንጫ ደቂ ኣንስትዮ ዞባ ማእከል
ሓይሊ ኣየር - ሰምበል 9፡30 ቅ.ቀ
ዕዳጋ ሓሙስ - ደንደን 11፡30 ቅ.ቀ

ኩባንያ ህንጻ ሰገን - ጎዳይፍ 1፡30 ድ.ቀ
ገጀረት - ኢንሹራንስ 3፡30 ድ.ቀ 

ፕሪመር ሊግፕሪመር ሊግ
ብራይተን - ኤቨርተን 6፡00 ድ.ቀ
ሊቨርፑል - ኢፕስዊች ታውን 6፡00 

ድ.ቀ
ሳውዝሃምፕተን - ኒውካስል 6፡00 ድ.ቀ

ዎልቭስ - ኣርሰናል 6፡00 ድ.ቀ
ቦርንማውዝ - ኖቲንግሃም 6፡00 ድ.ቀ

ማን ሲቲ - ቸልሲ 8፡30 ድ.ቀ
ላ’ሊጋላ’ሊጋ

ኣትለቲኮ ማድሪድ - ቪያሪያል 6፡15 
ድ.ቀ

ቫላዶሊድ - ሪያል ማድሪድ 11፡00 ድ.ቀ
ሰሪ’ኣሰሪ’ኣ

ኮሞ - ኣታላንታ 5፡00 ድ.ቀ
ናፖሊ - ጁቬንቱስ 8፡00 ድ.ቀ

**
ጽባሕጽባሕ

ሱፐር ዲቪዥን ‘ኤ’ ኣብ ስታድዩም 
ኣስመራ

ፓራዲዞ - ኣዱሊስ 11፡30 ቅ.ቀ
ሓይሊ ኣየር - ቀይሕ ባሕሪ 1፡30 ድ.ቀ
ኣስመራ ቢራ - ደንደን 3፡30 ድ.ቀ

ፕሪመር ሊግፕሪመር ሊግ
ክሪስታል ፓላስ - ብሬንትፎርድ 5፡00 

ድ.ቀ
ቶተንሃም - ሌስተር ሲቲ 5፡00 ድ.ቀ
ኣስቶን ቪላ - ዌስት ሃም 7፡30 ድ.ቀ
ፉልሃም - ማን ዩናይትድ 10፡00 ድ.ቀ

ላ’ሊጋላ’ሊጋ
ባርሴሎና - ቫለንሽያ 11፡00 ድ.ቀ

ሰሪ’ኣሰሪ’ኣ
ኡዱነዘ - ሮማ 5፡00 ድ.ቀ

ለቸ - ኢንተር ሚላን 8፡00 ድ.ቀ

ፖስተኮግሉ፡ ዝበለጸት ጋንታ . . .
ዓላሚ ቶተንሃም ኣንጀ ፖስተኮግሉ፡ 

ጋንታኡ ካብቲ ቅድሚ 18 ኣዋርሕ (ነዛ 
ጋንታ ዝሓዘሉ እዋን) ዝነበረቶ፡ ኣብዚ ሕጂ 
እዋን ከምእትሕይል ገሊጹ - ወላ’ኳ ኣብዚ 
ወቕቲ ድኹም ቁመና ሒዛ እንተሃለወት።
  ቶተንሃም፡ ካብ ዝሓለፈ 10 ናይ ሊግ 

ግጥማታ ኣብ ሓንቲ ጥራይ እያ ተዓዊታ። 
ካብ 22 ጸወታ ከኣ፡ 24 ነጥቢ ብምውህላል 
መበል 15 ተሰሪዓ ኣላ።
  እዛ ጋንታ፡ ንወሰንቲ ተጻወትታ ሚክ 

ቫን ደ ቨን፡ ክሪስቲያን ሮመሮን ደስቲኒ 
ኡጎጂን ብሰንኪ ዝተፈላለየ መጉዳእቲ፡ 

ንዝበዝሐ ክፋል እዚ ወቕቲ ክትጥቀመሎም 
ኣይከኣለትን ዘላ። ቅድመ ልምምድን 
ጸወታን ከኣ፡ ንገለ ተጻወትቲ ናይ ጭዋዳ 
መጉዳእቲ ከጋጥሞም ይቕስብ ምህላዉ 
ይግለጽ እዩ። 
  ፖስተኮግሉ፡ ኣብዚ ካልኣይ ወቕቲ 

ዝኸበደ ግዜ ከሕልፍ ዝቐሰቦ ምኽንያት ኣብ 
ዝተሓተተሉ፡ “መጉዳእቲ ጥራይ እዩ” ክብል፡ 
ጠንቂ ድኹም ጉዕዞኦም ይገልጽ።
  “ኩሉ ውሳነ ብኣይ እዩ ሓሊፉ። ነዚ 

ኣነ እየ ዝሕተተሉ። ክትነቕፉ እንተደሊኹም 
ንዓይ ንቐፉ፣ እንተኾነ፡ 100 ሚእታዊት ከም 

ጋንታ ካብታ ዝጀመርኩላ ግዜ ኣብዚ እዋን 
ኣብ ዝበለጸ ደረጃ ኣለና።” ክብል፡ ብርእሰ 
ተኣማንነት ተዛሪቡ።  
  እዚ ኣውስትራልያዊ ዓላሚ፡ ኣብ ሰነ 

2023 እዩ ንኣንቶኒዮ ኮንተ ተኪኡ ካብ 
ስኮትላንዳዊት ክለብ ናብዛ እንግሊዛዊት 
ጋንታ ተጸምቢሩ። ኣብ ናይ ዝሓለፈ ቀዳማይ 
ወቕቱ ከኣ፡ ብፍላይ ኣብ ቀዳሞት ኣዋርሕ 
ብልጽቲ ጋንታ ሃኒጹ ነይሩ። ኣብ ቀዳሞተ 

ሰለስተ ኣዋርሕ’ውን፡ ብሉጽ ኣሰልጣኒ 
ክበሃልን ናይ ፈለማ ዓላሚ ንተኸታተልቲ 
ቀዳሞት ኣዋርሕ ዝተሸለመን እውን 
ተባሂሉ።
  ቀስ ብቐስ ግና፡ ሒዞሞ ዝነበሩ ብሉጽ 

ቁመና ክጎድልን ደረጃኦም ክወርድን 
ተራእዩ። ኣብ መዛዘሚ ወቕቲ ኸኣ እዛ 
ጋንታ፡ ኣብ ሻምፕዮንስ ሊግ ካብ ዘእቱ 

ደረጃ ብኽልተ ነጥቢ ድሒራ ሓሙሸይቲ 
ብምዝዛም፡ ኣብዚ ወቕቲ ኣብ ኤውሮፕያን 
ሊግ ትጻወት ኣላ። ሓሙስ ምሸት - ኣብ 
ሻውዓይ ጸወታ እቲ ካልኣይ ዝዓበየ 
ኤውሮጳዊ ውድድር - ንሆፌንሃይም 3ብ2 
ብምርታዕ ከኣ፡ ብ14 ነጥቢ ሻዱሻይ ደረጃ 
ሒዛ ኣላ። 
  ቶተንሃም፡ ጽባሕ ንሌስተር ዓዲማ መበል 

23 ናይ ሊግ ጸወታኣ ከተካይድ እያ።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ጎደና ብድሆ፡ ከባቢ ሽዳ፡ (ጥቓ ኢንሹራንስ ነበር) 123355

ዕለትዕለት

ዜና ወጻኢዜና ወጻኢዜና ወጻኢዜና ወጻኢ
ተስፋኣለም የማነተስፋኣለም የማነ

ትራምፕ፡ ንኣቀታትላ ጆን ኤፍ. ከነዲ ዝሕብር ምስጢር ክቃላዕ ኣዚዙ
ፕረዚደንት ኣመሪካ ዶናልድ ትራምፕ፡ 

ምስ ቅትለት ፕረዚደንት’ታ ሃገር ዝነበረ 
ጆን ኤፍ. ከነዲን ማርቲን ሉተር ኪንግን 
ዝተሓሓዝ ኵሉ ምስጢራዊ ሰነዳት 
ክወጽእ ዝጠልብ ትእዛዝ ከምዘመሓላለፈ 
ተሓቢሩ።
ዝሓለፈ ሓሙስ ምሸት ንተፈጻምነት 

ናይቲ ትእዛዝ ብኽታሙ ዘረጋገጸ 
ትራምፕ፡ “ኵሎም ተዓቢጦም ዝጸንሑ 
ሓቂታት ክቕልዑ እዮም። እዚ፡ ህዝቢ 
ኣመሪካ ን10ታት ዓመታት ክጽበዮ 
ዝጸንሐ ዓቢ ጉዳይ እዩ” ክብል ተዛሪቡ።
ሓያለ ካብ’ቲ ምስ ቅንጸላ ጆን ኤፍ. 

ከነዲ ዝተኣሳሰር ምስጢራዊ ሰነዳት 
ኣቐዲሙ ከምዝወጸ’ዩ ዝሕበር። 13,000 
ካብኡ ድማ፡ ኣብ እዋን ምምሕዳር ጆ 
ባይደን ከምዝወጸ ይዝከር።
ይዅን’ምበር፡ ኣዝዩ ተኣፋፊ ትሕዝቶ 

ከምዘለዎ ዝንገረሉ ብዙሕ ምስጢራዊ 
ሰነዳት ገና ብስቱር ተታሒዙ ከምዘሎ፡ 
ጸብጻባት ይሕብሩ።
እዞም ክልተ ሰባት ብኸመይ 

ከምእተቐንጸሉ፡ ስድራቤቶምን ህዝቢ 
ኣመሪካን ነቲ ሓቂ ክፈልጦ መሰሉ 
ምዃኑ ዝጠቐሰ ትራምፕ፡ እቲ ድምጺን 
ጽሑፍን ዘጠቓለለ ምስጢራዊ ሰነዳት ኣብ 

ዝሓጸረ ግዜ ህዝቢ ከምዝርእዮ ኪግበር 
ኣተሓሳሲቡ።
ኣብ 1963 ዝተቐንጸለ ጆን ኤፍ. 

ከነዲ፡ ኣቀታትላኡ ዝተፈላለየ ሕቶታት 
ከምዘለዓዓለን፡ ሓያለ ካብ’ቶም ሕቶታት 
ክሳብ ሕጂ ብቑዕ መልሲ ከምዘይረኸቡን’ዩ 
ዝዝረብ።
ኣብ 1950ታትን 1960ታትን ሓደ ካብ 

ፍሉጣት መራሕቲ ምንቅስቓስ ንመሰል 
ጸለምቲ ኣመሪካውያን ዝነበረ ማርቲን 
ሉተር ኪንግ እውን፡ ኣብ 1968 እዩ 
ተቐንጺሉ። ኣቀታትላኡ ከኣ ውዲት 
ከምዘለዎ’ዩ ዝንገረሉ።

ዝገዘፈ ኩምራ በረድ ዓለም፡ ሓደጋ ከየስዕብ ተሰጊኡ
ኣብ ዓለም እቲ ዝገዘፈ ምዃኑ ዝንገረሉ 

ተንሳፋፊ ኩምራ በረድ፡ ኣብ ልዕሊ ሓንቲ 
ደሴት ናይ ብሪጣንያ ሓደጋ ከየውርድ 
ተሰጊኡ ምህላዉ ተሓቢሩ።

እቲ ‘A23a’ ብዝብል ስም ዝፍለጥ 
ኩምራ በረድ ኣብ ኣንታርክቲካዊ 
ውቅያኖስ ዝርከብ ኰይኑ፡ ኣብዚ እዋን’ዚ 
እናንሳፈፈ ናብ ኣንፈት’ታ ብሰሜን 

እትርከብ ደሴት ‘ሳውዝ ጆርጅያ’ ገጹ 
ይኸይድ ከምዘሎ፡ ክኢላታት ብሪጣንያ 
ኣጠንቂቖም።
እቲ 3,672 ትርብዒት ኪሎ-ሜተር 

ስፍሓት ዘለዎ ኩምራ በረድ፡ ቅድሚ 
38 ዓመታት ማለት - ኣብ 1986 ካብቲ 
‘ፊልሽነር-ሮነ’ ብዝብል ስም ዝፍለጥ ዓቢይ 
ቀጸላ በረድ ከምእተገምዐ እዩ ዝንገረሉ።
ዋላ’ኳ ካብ ሽዑ ጀሚሩ ኣብ ማያት 

ኣንታርክቲካ ባይታ ሒዙ ኣብ ውሱን ቦታ 
ቈይሙ እንተጸንሐ፡ ሕጂ ግን ብሙቐት 
እናመኸኸ ዓቐኑ ስለዝነከየ፡ ካብ ባይታ 
ተላዒሉ ከንሳፍፍን ብማዕበል እናተደፍአ 
ናብታ ደሴት ገጹ ከምርሕን ጀሚሩ 
ከምዘሎ፡ እቶም ሊቃውንቲ የረድኡ።
በዚ ከኣ፡ ምስታ ደሴት ብምግጫው 

ካብ ኪግመት ዝኽእል ንላዕሊ ዕንወት 
ከየውርድ ሻቕሎት ከምዘሎ፡ እቶም 
ሊቃውንቲ ወሲኾም ይሕብሩ።

ኣመሪካ፡ ወተሃደራታ ካብ ኤውሮጳ ክትስሕብ. . . ?
ናብ ኮረሻ ስልጣን ካብ ዝድይብ ሰሙን 

ዘይመልአ ዘሎ ፕረዚደንት ዶናልድ 
ትራምፕ፡ ኣብ ኤውሮጳ ዓስኪሮም ካብ 
ዝርከቡ ወተሃደራቱ ነቶም 20,000 
ክስሕቦም ይሓስብ ከምዘሎ ተገሊጹ።
እቲ ፕረዚደንት ነዚ ተግባራዊ 

እንተገይሩዎ፡ ቁጽሪ ወተሃደራት ኣመሪካ 
ኣብ ኤውሮጳ ብ20% ክንኪ ምዃኑ ድማ፡ 
እቲ ወግዓዊ ኣገልግሎት ዜና ኢጣልያ 
(ኣንሳ) ንሰብ-መዚ ኤውሮጳ ብምጥቃስ 
ዝዘርግሖ ዜና ሓቢሩ።
ኣመሪካ፡ ኣብ ዝተፈላለያ ሃገራት 

ኤውሮጳ ዝዓስከሩ ኣስታት 100 ሽሕ 
ወተሃደራት ከምዘለዉዋ እዩ ዝግለጽ።
ፕረዚደንት ትራምፕ ኣብዚ ዝሓለፈ 

ቀረባ እዋን ምስ መራሕቲ ኤውሮጳ ኣብ 
ዝገበሮ ዝርርባት፡ ንዓቐን ሰራዊት ኣመሪካ 

ኣብ ኤውሮጳ ክንክዮ ከምዝደሊ ብንጹር 
ከምዝገለጸሎም፡ እቲ ምንጪ የረድእ።
ብመሰረት እቲ ኣገልግሎት ዜና፡ እቲ 

ፕረዚደንት ብተወሳኺ፡ ኣመሪካ ጾር 
ወጻኢታት ናይ’ቶም ኣብ ኤውሮጳ 
ዝተርፉ ኣስታት 80,000 ወተሃደራታ’ውን 
ደጊም በይና ክትሽከሞ ከምዘይትኽእል 
ብምግላጽ፡ ሃገራት ኤውሮጳ ፊናንሲያዊ 
ኣበርክቶ ኪገብራሎም ከምዝደሊ ኣነጺሩ።
ትራምፕ፡ ኣብ ፈለማ ናይ’ዚ ወርሒ’ዚ 

እውን ኣብ ዘስመዖ መግለጺ፡ ኣብ ትሕቲ 
ኔቶ ተሓቚፈን ዝርከባ ኵለን ሃገራት 
ሕብረት ኤውሮጳ፡ ነቲ ወተሃደራዊ ኪዳን 
ንምሕያል 5% ካብ ጃምላ ዘቤታዊ 
እቶተን ንምክልኻል ክስልዓ ጸዊዑ ነይሩ።
እተን ሃገራት፡ ኣብዚ እዋን 2% ካብ 

ጃምላ ዘቤታዊ እቶተን ጥራይ እየን ኣብ 

ኣብ 2024፡ ልዕሊ 1.4 ቢልዮን 
ዜጋታት ኣህጉራዊ መገሻታት ፈጺሞም
ውድብ ቱሪዝም ዓለም ኣብዚ ሰሙን’ዚ 

ኣብ ዝዘርግሖ ጸብጻብ፡ ኣብዛ ዝሓለፈት 
ዓመት (2024) ልዕሊ 1.4 ቢልዮን 
ሰባት ኣህጉራዊ መገሻታት ከምዝፈጸሙ 
ሓቢሩ።
በዚ ድማ፡ ጽላት ቱሪዝም ዓለም ካብ’ዞም 

ገያሾ ብጠቕላላ ኣስታት 1.9 ትሪልዮን 
ዶላር እቶት ከምዝረኸበ፡ እቲ ሓደ ካብ 
ትካላት ሕቡራት ሃገራት ዝዀነ ውድብ 
ወሲኹ ኣረዲኡ።
እዚ ማለት ከኣ፡ ነፍሲ-ወከፍ ገያሻይ ወይ 

በጻሓይ ኣብ መገሻኡ ብማእከላይ ደረጃ 
ልዕሊ 1,000 ዶላር ወጻኢታት ከምዝገበረ 
ዘርኢ ምዃኑ፡ እቲ ዝወጸ ጸብጻብ ይጠቅስ።
ብመሰረት እቲ ጸብጻብ፡ ኣብ 2024 እታ 

ዝበዝሐ ቁጽሪ በጻሕቲ ዘአንገደት ኣህጉር 
- ኤውሮጳ ኰይና፡ 747 ሚልዮን ገያሾ 
ወይ በጻሕቲ ተቐቢላ።
ፈረንሳ ከኣ፡ 100 ሚልዮን በጻሕቲ 

ብምቕባል፡ ኣብቲ ኣህጉር ኣብ ቀዳማይ 
ደረጃ ተሰሪዓ ትርከብ። ስጳኛ እውን 98 
ሚልዮን በጻሕቲ ብምእንጋድ፡ ንፈረንሳ 
ተኸቲላ ኣብ ካልኣይ ደረጃ ተሰሪዓ ኣላ።
ብዘይካ’ዚ፡ ኣብዛ ዝተጠቕሰት ዓመት 

316 ሚልዮን በጻሕቲ ናብ ሃገራት ኤስያን 
ፓሲፊክን ክጐዓዙ ከለዉ፡ 213 ሚልዮን 
በጻሕቲ ናብ ደቡብን ሰሜንን ኣመሪካ፡ 95 
ሚልዮን ናብ ማእከላይ ምብራቕ፡ ከምኡ 
ድማ 74 ሚልዮን በጻሕቲ ናብ ኣፍሪቃ 
ከምዝበጽሑ፡ እቲ ጸብጻብ የረድእ።

ምክልኻል ዘውዕላኦ ዘለዋ።
ብኣንጻሩ፡ ኣመሪካ ካብ’ቲ ኵለን ኣባላት 

ኔቶ ዝዀና ሃገራት ሕብረት ኤውሮጳ 
ንምክልኻል ዝስልዓኦ ባጀት - ብ200 
ቢልዮን ዶላር ዝዛይድ ወጻኢታት ኣብ 
ምክልኻል ትገብር ከምዘላ፡ ፕረዚደንት 
ዶናልድ ትራምፕ ይሕብር።

ተወሳኺኣብ ኣመሪካ፡ ኣብ እዋን ኑክሌሳዊ ውግእ 
እቶም ዝሃብተሙ ሰባት ጥራሕ ዝዕቈቡሉ 
ናይ ትሕቲ-መሬት ፍሉይ መዝገብ ይዳሎ 
ከምዘሎ፡ መርበብ ሓበሬታ ‘ራሻ-ቱደይ’ 
ሓቢሩ።
እቲ ብ300 ሚልዮን ዶላር ወጻኢታት 

ዝህነጽ ዘሎ ናይ ትሕቲ-ምድሪ መዝገብ፡ 
ብሰብ-ሰርሖ ብልሒ (AI) ዝሰርሕ ዘመናዊ 
መሳለጥያታት ሕክምና፡ መሐንበሲ 
ባስካታትን ካልእ መዘናግዒታትን ዘጠቓለለ 
ኰይኑ፡ ዝመጽእ ዓመት ተዛዚሙ 
ንኣገልግሎት ድልው ክኸውን ምዃኑ፡ 
እቲ መርበብ ሓበሬታ ኣረዲኡ።
ኣመሪካ ወይ ዓለም ምስ ‘ምጾታት’ 

ክጽብጸብ ዝኽእል መጥቃዕቲ ኑክሌር 
ይዅን ካልእ ናይ ህልቂት ሓደጋ ምስ 
ዘጋጥማ፡ እቶም ብሃብቲ ዝዘቕበቡ ሰብ-
ጸጋ ነፍሶምን ስድራ-ቤቶምን ዘድሕኑሉ 
ውሑስ ስፍራ ክኸውን ምዃኑ ድማ፡ ነቲ 
ፕሮጀክት ዘሰላስል ዘሎ ‘ኤስ ኤይ ኤፍ 

ኢ’ ዝተሰምየ ኩባንያ ገሊጹ።
ኣብ ክፍለ-ሃገር ቨርጂንያ - ካብ ከተማ 

ዋሺንግተን ውጽእ ኢልካ ኣብ ዝርከብ 
ቦታ ዝህነጽ ዘሎ ዘመናዊ መዝገብ፡ ኣብ 
እዋን ሓደጋ ክሳብ 625 ሃብታማት ከዕቁብ 
ከምዝኽእል’ውን ተፈሊጡ ኣሎ።
ነፍሲ-ወከፍ ሃብታም ከኣ፡ 20 ሚልዮን 

ዶላር ከፊሉ ኣብኡ ክዕቆብ ከምዝኽእል፡ 
እቲ ዜና ይጠቅስ።  
እቲ ኣብ ኣመሪካ 

ዝመደበሩ ኩባንያ፡ 
ኣብ መጻኢ - ዓለም 
ዘይተሓስበ ናይ ጥፍኣት 
ሓደጋ ከየጋጥማ 
ካብ ዝሰግኡ ሰብ-ጸጋ 
ብዕርቡን ዝተሰነየ ጠለባት 
ይቐርበሉ ብምህላዉ፡ 
ኣብ’ተን ካልኦት 49 

ክፍላተ-ሃገር ኣመሪካ’ውን ተመሳሳሊ 
መዕቆቢታት ክሃንጽ መዲቡ ምህላዉ 
ሓቢሩ።
ሕ.መ.ኣመሪካን ፈደረሽን ሩስያን 

ዝርከብአን ሓያላት ሃገራት ዓለም ዓጢቐንኦ 
ዘለዋ ዘይተኣደነ ኑክሌሳዊ ኣጽዋር፡ ኣብ 
መጻኢ ኣብ ኲናት ከየውዕልኦ ኣብ 
ብዙሓት ወገናት ዓለም ሻቕሎት ከምዘሎ፡ 
ዝተፈላለዩ ጸብጻባት የረድኡ።

